Kacyeeykii Sémeli
Mpe yii a yaa yii cé ma jwo yii jye
séme)i funyo jwumpe e ke

Azi kuluni pi maha mpyi nume Turiki ke, Yesu
tunntunni Yuhana u a yge letereni sém'a tun lire
danafeebii kurunyi baashuunnin'd. Lire téni i,
Jromu saanbwohe mpyi na danafeebii kKyérege. Lire
funnke e, pi @ Yuhana c ma le kasuni i Patimosi i,
lwoh'a kuru cyage kwliulo. Ma Yuhana yaha wani,
Kafoopi Yesu Kirisita a uye cyée u na maa ninyini
yaayinayaayinimpayicyéeuna, maaupyinande
u a nya ke, na u lire séme. Nge sémeniiYuhana ali
cyée na ncyere Yesu si n-pa si u wuubii shwo, siu
zampeenbii shi bo. Puru jwumpe cye kurugo, u a
danafeebii foonro, maa maban le pi e, ba pi si mpyi
si piye pwo Kile kuni i yyefuge ténii me.

Kuni nincyiini i, pyigkanni na Yesu a uye cyée
Yuhana na ke, u a lire jwo. Jwumo tateenye
baashuunni yi nye nge sémeni funnke e, yire
tateenyi puni nigkin ninkinni si n-ja n-taa tataaya
baashuunni shuunni.

Jwumpe tateenyi nimbwoyi baashuunnini unye:

Leteribii baashuunnini u a tuugo Azi kuluni

danafeebii kuruny'a ke (2--3).

Fyeebii baashuunnini kani (4.1--8.6).

Mpuruyi baashuunnini kani (8.7--11.19).

Kabwohigii kani (12--15).

Kile luyirini kunahigii baashuunnini kani (16).

Kapyaagii cyi a yyaha tii na Babilonni kanhe e ke

(17.1--19.10).

Kacyeepkii nizanpkii ma yyaha tii na térigii

nizannkii na Zheruzalemu nivonni kanii(19.11-

-22.5).

Sémeyi takwoore e, Yesu a nwomee lw), u a jwo
«Ncyere, mii si n-pa.»

Sémeni tasiige

1Yesu Kirisita a karigii nimpaankii ncyiimu nya
ke, cyire cyi nye nge sémepi i. Kile u a cyire karigii
cy€e una, u cyée U baarapyiibii na nancyere cyisin-
pyi. Yesu a u melekeyi tun u pa cyire karigii cyée u
baarapyini Yuhana na. 2Kile a karigiincyiimu kyaa
jwo, ka Yesu Kirisita si cyi seeni cyée Yuhana na,
ka u u cyi puni nya ke, Yuhana a cyire puni séme.
3 Ngemu ka nge sémeni kala supyir'a, ka mpiimu si
u funyo jwumpe 16go karigii nimpaankii kyaa na,
maa pu kurigii naare ke, pirefee wuun'a nwo, naha
na ye 1ge sémeri karigii teepyiin'a byanhara.

4 Dénafeebii kurunyi baashuunmm Vi nye Azi
kuluni i ke, mii Yuhana u a nge sémeni séme si ntun
yir'a. Kileni u nye, nd u mpyi, na u si n-pa ke, uru
u nwo yii na, u u yyeninke kan yii 8. Munahigii
baashuunniyi cyi nye u saanre yateennke yyaha
yyére ke, cyire mu cyi nwo yii na, cyi i yyenigke
kan yii 4. 5 Yesu Kirisita u a Kile jwumpe jwo na
nwomeefente e, maa mpyi shincyiini mane a fworo
kwupiind uruunye nigke saanbii pugufoor)i ke, uru
mu u nwo yii na, u u yyeninke kan yii a.

1:4 Yahutuubil'4, baashuunnini maha jwo a wa yaaga na nkemu
k'a flingo ke. Naha nke cyage e, baashuunnin'a jwo a wa Azi kuluni
dénafeebii kurunyi puni na.

Uru u & wuu kyaa tdan uy'a maa wuu nuno
wwi wuu kapegigil'e, u sishange nguni cye kurugo,
6 maa wuu le u Saanre e, maa wuu pyi sdragawwuu,
ba wuu si mpyi s'a baare u Tuni Kile & me. Péente
nd fanhe na nye u a térigii puni i, fo téekwombaa.
Amiina!

7Yii li ce, u si n-pa nahanyi i! Supyire puni si u
nya, ali mpii pia ufurugo ke, pire mu siunya. Nigke
supyishini puni si mee su u kurugo. Amuni li si
n-pyi. Amiina.

8 Kafoopi Kile a jwo: «Mii u nye Alifa nd Omega-
-tasiige na takwoge. Mii u nye, mii u mpyi, mii si
n-pa, Siyi Punifoo.»

Yesu Kirisita a uye cyée Yuhana na
9 Mii Yuhana u nye yii cinmpworoni ke, mii na
yil pi pye Kile saanre shiinbii, maa wuye shiile
yyefuge e Yesu WWOﬁssge kurugo ke, Kile jwumpe
nd Yesu kani pjwuyn'a pi pyi pi & mii ci a kare

Patimosi if. 10 Kafooni peéente canpke, ka Kile
Munaani si mii yige na lyempe e, ka mii i mejwuu
nimbwoo 16go naye kantugo mu a jwo mpurugo
mee. 11L'a jwo: «Nde mu nye na naa ke, lire sém'a
tlugo danafeebii kurunyi baashuunnin'a pje kanyi
na: Efese nad Simirina na Perigamu na Cyatiri na

ar1d551 nd Filadelifi nd Lawodisi.»
2 Ka mii i yyaha ksenr]e si ncé shinni u nye

na yu na mii i ke. Mii a yyaha kéenne ke, ka
mii i seenyi fukinahii baashuunni nya, 13 maa
yaage ka nya fukinabii shwohol'e mu a jwo supya.
Vaanntinmbwoho mpyi u a le, kuru mpyi na u taa
fo u nintakuruyi na, seen vaanmeege s'a tég'a u

T 1:9 Kiribilere li nye lili suumpe lwohe nigke e.

mahana u ntugke e. 14U nugke mpyi a finine wee-
wee, nyiigii si i pI mu a jwo na. 15U tooyi mpyi
na ni mu a jwo danye toonno pi a le a fwd nage e, u
mejwuuni si nye mu a jwo lufoomo tunmo. 16 Worii
baashuunni mpyiukanine cysge e. Nwoyo shuunni
kashikwonnwotanga mpyi na fwore u nwoge e. U
yyahe mpyina ni ba cannke maha mpyi canvwuge
na me.

17 Mii a u nya ke, maa ncwo u fere e, mu a jwo
mii a kwl. Ka u u u kanine cysge taha mii na, maa
jwo: «Ma ha raa fyage me, mii u nye nincyiini na
nizanyi. 18 Mii nyil wu u nye. Mii mpyi a kwt, nka
nume mii nye nyii na fo teekwombaa. Kwuni na ningke
nwoho shiinbii cyage tirikyaanni na nye mii cye e.
19 Nye karigii cyi nye na mpyi nume, na ncyii cyi
si n-pa n-pyi ke, cyire puni mu a nya ke, cyi séme.
20Worigii baashuunnini mu a pya mii kanine cyege
e, na seenyi fukinabii baashuunnini mu a nya ke,
cyire karigii nwohe k'a nwoho ke, kuru ku nye pke:
worigii baashuunniyi cyi nye danafeebii kurunyi
baashuunnini yyaha yyére shiinbiif. Fukinabii pi
nye yire kurunyi baashuunninji.

2

Letereni u a tuugo Efese kanhe ddnafeebii kurunk'a
ke
1 Dénafeebii kurunke ku nye Efese kanhe e ke,
letere sém'a kan kuru yyaha yyére shiny'a*, maa yi
jwo u & na:

120 Pi manha jwo:  «ddnafeebii kurunyi baashuunnipi
melekeebii».  2:1 Piimaha jwo: «meleken)'d».

“Mii kanine cyege e worigii baashuunniyi
nye, mil i paare seenyi fukinabii baashuunniyi
shwohol'e ke, mii a jwo: 2 mii a yii kapyiinkii ce,
baarani yii nye na mpy1 maa yiye shiile shuln] kanni
ndemu na ke, mii a yire ce. Mii a li cé na yii nye
na neege shinpiibii karigii na me. Mpii pi a piye
pyi Yesu tunntunmii ma ta see ba me, yii a pire
kaanmucya ma li ta na pina fini. 3Yii a yiye waha,
maa kyaage kwu yiye e mii mege kurugo, saage
nye a jye yii e me. 4 Cyire mu i, mii a tigire cydn
yii na, naha na ye yii mpyi a mii kyaa tdan yiy'a
pyipkanni ndemu na ke, 1a a fworo lire e. 5 Cyage
yii a kuuy'a cwo ke, yii funno cwo kuru na, yii i
yiye céege, yii 1 nuru yii toronkanni ninjyeen'd. Na
yii nye a lire pyi me, mii si n-pa yii mee na, si yii
fukinani lwb u tayahage e. 6 Nka kyaa ninkin na nye
yii e, ndemu I'a tdan mii & ke. Nikolayiti shiinbiif
kapyiinkil'a pen yii 4, mii fiige. 7 Nye Kile Munaani
na njemu yu ddnafeebii kuruny'a ke, ggemu la ku
nye siyire yyaha ceé ke, urufoo u ningyigigii pere,
uraa nuru. Ngemu ka mpyi javoo ke, shini cige ku
nye Kile Arijinayi i ke, mii si kuru yaseere ta kan
urufoo u lyi.”

Letereni u a tuugo Simirina kanhe danafeebii ku-
runk'a ke
8 Danafeebii kurunke ku nye Simirina kanhe e ke,
letere sém'a kan kuru yyaha yyére shinn'af, maa yi
jwo u & na:

T 2:6 Nikolayiti shiinbii na mpyi tongkuro. Lire tonkuni shiinbii
mpyi maha supyire leni kumpiini i na pi kalani né pi kapyiinkil'e.
2:8 Pii maha jwo: «meleken'd».

“Mii u nye nipcyiini na nizanyi ke, mii u mpyi
a kwll maa né ke, mii a jwo: 9mii a yii yyefuge
na yii fogke ce, nka Kile kampanpke na, yii na nye
yaarafee. Mpii pi maha yko na pire pi nye Kile
shiinbii8, ma ta sée ba me, pire na yii meyi kéege
pyipkanni ndemu na ke, mii a lire ce. Sitaannini
wwonee pi nye pi pi. 10 Yyefuge ku siraa yii taa ke,
yii aha vya kuru yyaha na me. Yiildgo, Sitaannini si
yii piile kasuni i, ba pisi mpyi siyii z0 shwo ngli me.
Yii si canmpyaa ke yyefugo pyi, nka yii kworo Kile
kuni i, pimee kd mpyinasiyiibo. Lire ka mpyi, mii
si shipi ninkwombaani kan yii pyi yii kajanjwooni.

11 Nye Kile Munaani na pjemu yu danafeebi
kuruny'a ke, ngemu la ku nye si yire yyaha ce ke,
urufoo u ningyigigii pere, u raa nuru. Ngemu ka
mpyi javoo ke, kwuyi shonwupi si no urufoo na
me.”

Letereni u a tuugo Perigamu kanhe ddnafeebii ku-
runk'a ke

12 Dénafeebii kurunke ku nye Perigamu™ kanhe
e ke, letere sém'a kan kuru yyaha yyére shinng'at,
maa yijwo u ana:

“Nwoyo shuunni kashikwonnpwotange nye mii
ngemu & ke, mii a jwo: 13 mii a yii tateenge ce. Mii
a ce na Sitaannini fanhe tateenge ki. Antipasi u a
pyinwomee ninkinfoo maa mii kyaa jwo ke, pia uru
bo wani yii yyére Sitaannini tateenge e. Lire nd li

§ 2:9 Piimaha jwo: «Yahutuubii». Yahutuubii pii mpyi maha sdnyi
na pire pinye Kile shiinbii, ali pi mée kd mpyi pi nye na kacenngii pyi
me.  2:12 Kacinzunni mpyi a fanha ta kuru kanhe e. Kuru mu
k'a pyi kanha nincyiige nkemu i pi & Jromu saanbwohe pée mu a jwo
Kile ke. T 2:12 Pii mahajwo: «meleken)'d».

wuuni mu i, yii & yiye pwo mii na, yii nye a nen'a
kantugo wa mii na me. 14 Cyire mu i, mii a tigire
cyanyiina, naha naye pli na nye yii shwohol'e, pir'a
taha Balamu? kalani fye e. Balamu umpyi a saanni
Balaki son, ka lire si mpyi kanuno ma Izirayeli
shiinbii yaha yasunnyi kyaare nkyani na jacwoore
karigii mpyini na. 15 Amuni li mu nye, supyire ta
na nye yii shwohol'e, tir'a taha Nikolayiti shiinbii$
kalani fye e. 16 Nye yii yii toronkanni kéenge, lire
baare e kashikwonnwooni li nye na fwore mii nwoge
e ke, ncyere mii sin-sha yii yyére sisa tire tunnal'e.

17Kile Munaani na njemu yu ddnafeebii kuruny'a
ke, ngemu la ku nye si yire yyaha cé ke, urufoo u
ningyigigii pere, u raa nuru. Ngemu ka mpyi javoo
ke, njyipi mege ku nye mani na u a nwoho ke, mii
si uru kan urufol'a. Mii si kafafyinge kan urufol'a
mu. Mege nivony'a séme kuru kafaage nun'i, supya
nye a ku cé me, fo ku tafooni.”

Letereniu a tuugo Cyatiri kanhe ddnafeebii kurunk'a

e
18 Ddnafeebii kurunke ku nye Cyatiri kanhe e ke,
letere sém'a kan kuru yyaha yyére shiny'a*, maa yi
jwo u & na:
“Mii Kile Jyani nyiigii cyi nye na ni na fiige, mii
tooyi siini danye toonno fiige ke, mii a jwo: 19 ‘Mii

214 Yereyi Balamu a kan saanni Balaki 4 ke, yir'a pyi kanuno ma
Izirayeli shiinbii le kumpiini i (Nomburu 31.16). Naha pke cyage
e, cyelentiibii kafinivinibii pi nye na supyire leni kumpiini i né pi
kalaniike, Yuhana a pire tdanna nd Balamu i. § 2:15 Nikolayiti
shiinbii na mpyi togkuro. Lire tonkuni shiinbii mpyi maha supyire
leni kumpiini i na pi kalani na pi kapyiipkil'e. * 2:18 Piimaha
jwo: «meleken'ar.



KACYEENKII 2:20 viii KACYEENKII 2:28

a yii kapyiinkii nd yii tdange nd yii déniyani nd yii
SUpyire ntegeni na yii yiye zhiilini cé. Yii baarayi
mu s'a nyaha nume ma toro nincyiini na. 20 Cyire
mu i, mii a tigire cyan yii na, naha na ye ceepi
u nye ZhezabeliT ke, ur'a fine na uru na pye Kile
tunntunro, I]ka yii a uyaha u umii baarapyubu leni
kumpum inauKkalani i, ba pi si mpyi s'a ]acw:)ore
pyi, s'a yasunnyi kyaare kyaa me. 21 Mii a tére
kan u & u u toroygkanni kéenye, nka u la nye si laha
u jacwoore karigii na me. 22 Lire kurugo mii si
yampe pa yaha u na fo si u sinnirje. Mpii pi nye na
jacwoore pyi na u e ke, mii si yyefugo nimbwoho
wa pire na mu, fo pi aha pi toropkanni kéenne.
23 Mii si u fyenwohoshiinbii pyi pi a nkwiu. Lire e,
danafeebii kurunyi punisin-ce na shinyiu a supyire
sonnore na ti funno karigii cé ke, mii wi. Mii si yii
shin maha shin séra si ntaanna na u kapyiir]kil e.

24 Nye yii sanmpii pi nye Cyatlrl I, nd yii pnye a Jee
uru ceeni kalani na me, yii pi a pyl yii Jiye a pen‘a
Sitaanniyi kanwohigii yyaha cya Si ncé me, mii si
kyaa nipkin kanna cya yii 4, lire li pye: 25 kalayi yii
a ta ke, yii kworo uru na fo ma sa no mii teepani
na. 26 Ngemu ka mpyi javoo maa mii nyii karigii
pyl ma no fo tegeni na ke, mii si supyishini puni
nuyufente kan urufol'd. 27 U si raa pi kéenni na
toonno kabil'e, si pi jya jya pworo cwoo fiige. 28 Mii
si tire nunufente kan urufol'a, ba mii Tuyi Kile a ti
kan mii & me. Mii si nyemugo woni kan urufol'a

T 2:20 Uru ceeni Zhezabeli kurugo, Akabu mpyi a Kile kuni yaha
(1 Saanbii 16.29-31; 1 Saanbii 18.4,19; 2 Saanbii 9.22). Lire kurugo,
naha gke cyage e, ceeni u a danafeebii le kumpiini i nd u kalani i ke,
Yuhana a uru ceeni mege le Zhezabeli.

1
29Kile Munaani na pjemu yu danafeebii kuruny'a

ke, ngemu la ku nye si yire yyaha ceé ke, urufoo u
ningyigigii pere, u raa nuru.”

3
Letereni u a tuugo Saridesi kanhe ddnafeebii ku-
runk'a ke

1 Danafeebii kurunke ku nye Saridesi kanhe e ke,
letere sém'a kan kuru yyaha yyére shinn'a® maa yi
jwo u & na:

“Kile munahigii baashuunnini na worigii
baashuunniyi nye mii gemu a ke, mii a jwo mii a
yii kapyiinkii cé. Supyire na sdnyi na yii a shini sée
wupi ta, ma li ta yii a kwli u kampangke na. 2 Nye
yii yiri joompe na, yii fanha le yiye e, naha na ye yii
fanh'a kwd a kwd. Yii li cé na yii nye na yii karigii
pyl na noni cyi tegeni na mii u Kileyi nyii na me.
3 Kalani yii a 16go maa nee u na ke, yii funo cwo
uru na, yii i u ci yii tdanna na u lOgoI]kanm I, yii i
yii toronkanni k€enne. Na yii nye a nyiigii mugo me,
mii si n-pda yii e nagkaawa fiige, yii si mii teéepani
ce me. 4Lire nd li wuuni mu i, supyire ta na nye
wani Saridesi Kanhe e, tire nye a ti vaannyi pwdho
me. Tire ti sin-pa vaanvyinnyi le, s'a ndare na mii i,
nahana ye ti na lir'a yaa.

5 Ngemu kd mpyi javoo ke, urufoo mu si
vaanvyinge ka le amuni. Mii si n-sii urufoo mege
bo shini ninkwombaarni tafeebii meyi tasemege e
me. Mii siyi jwo mii Tuni Kile na u melekeebii nyii
na, na urufoo na nye mii wu. ¢ Kile Munaani na

* 3:1 Piimaha jwo: «meleken'ar.

njemu yu danafeebii kuruny'a ke, ngemu la ku nye
siyire ce ke, urufoo u ningyigigii pere, u raa nuru.”

Letereni u a tuugo Filadelifi kanhe danafeebii ku-
runk'a ke

7 Dénafeebii kurunke ku nye Filadelifi kanhe e ke,
letere sém'a kan kuru yyaha yyére shing'af, maa yi
jwo u & na:

“Mii u nye nincenyi, seeyifoo, saanni Dawuda
tirikyaanni foo. Mii aha nwoge nkemu mugo ke,
wa sl n-ja kuru td me, mii aha gkemu to ke, wa si
n-ja kuru mugo me. 8 Mii a yii kapyiinkii ce. Mii
a li ce na yii fanh'a cytre, lire na li wuuni mau i,
yii a kworo na mii jwumpe kuni paare, yii nye a
cyé mii na me. Lire kurugo, mii a nwoge mugo yii
4, supyani wa tufiige si n-ja ku t0 me. 9 Sitaannini
wwoneebii pi & piye pyi Kile shiinf ma ta sée ba me,
mii si fanha cyan pire na, pi a ma pi a nigkure sinni
yii 4, s'a yii pére. Lire e pi si n-cé na yii kyal'a tdan
mii 4. 19Yii a kworo na mii jwumpe kurigii naare,
maa yiye shiile. Lire kurugo, yyefuge ku si n-pa
dinyeni supyire pum ta si pi z0 shwo ygii ke, kuru
teni ka no, mii mu si n-kworo na yii e. 11 Ncyere mii
si n-pa. Kalani yii a ta ke, yii uru cll na sél'e, wa
ka nkwd kajanjwooni shwo yii na me. 12 Ngemu ka
mpyi javoo ke, mii si uru pyi cingkunro mii Kileni
ndarebage e, u saha si n-fworo wani me. Mii si na
Kileni mege nd Kile kanhe mege séme urufoo na.
Kuru ku nye Zheruzalemu kanhe nivonnke, nkemu
ku si n-yiri ninyiyi i Kile yyére si ntige ke. Mii si na
yabilini mege nivonnke séme urufoo na mu.

T 3:7 Piimaha jwo: «meleken'ar. f 3:9 Piimaha jwo: «Yahutuu-
bii». Yii 2.9 wii.

13Kile Munaani na njemu yu danafeebii kuruny'a
ke, ngemu la ku nye si yire yyaha cé ke, urufoo u
ningyigigii pere u raa nuru.”

Letereni u a tuugo Lawodisi kKanhe ddnafeebii ku-
runk'a ke

14 Dénafeebii kurunke ku nys Lawodisi kanhe e ke,
letere sém'a kan kuru yyaha yyére shiny'a$, maa yi
jwo u a na:

“Mii u pye Amiina®, ngemu u nye na Kile jwumpe
yu na pwomeefente na seeni i ke. Mii cye kurugo
Kile a yaayi puni da. 15 Mii a yii kapyiinkii cé. Yii
nye a nine me, yii mu nye a wyere me. Yii n'a mpyi
a pigs, lire nye me ma WYETE, lire b4 mpyi na si

N-pWoro. 16 Nka yii na nye mu a jwo lawoogo. Yii nye
a wysre me, yil mu nye a nine me, lire kurugo mii si
yii tligo na pwoge e. 17Yii na yiye s5nyi yaarafee,
na yaayi punina nye yii 4, na yafyin kyaa saha nye
yii na me, nka yii nye a cé na yii na nye kanhamafee
na nunaarafee me. Yii cyengaya wuu na yii cipyire
wuu pi nye, maa mpyi fyinmii. 18 Lire kurugo, mii
na yil yerege: yil a ma, mii si seenni see wuni pere
yii &, ba yii si mpyi si mpyi yaarafee me. Yii a ma,
mii si vaanvyinnye pére yii 4, yii teg'a yii cipyire tb,
ba silege si mpyi si laha yii na me. Yii a ma, mii
si nyiigii wyeere pére yii 4, yii pyl yii nyiigii na, ba
yii si mpyi s'a paa me. 19 Mpii kyaa 1'a tdan mii &
ke, pire wa kd wurugo, mii maha u yere, maa u le
kunii. Nyeyii yiye waha, yiiiyii toronkanni kéenye.

§ 3:14 Piimaha jwo: «meleken'dr. * 3:14 Nde jwumbilini pwohe
ku nye naha nke cyage e: «Sée wi.» Kirisita mege kd mpyi Amiina,
lir'a yaa li wuu pyi wuu téen né 1'e na nwomyahigii Kile a Iw u cye
kurugo ke, cyire puni si n-fannpo.

20 Mii nipjyereni na nys nwoge na, maa ku kuuli.
Ngemu k& mii mejwuuni l6go, maa nwoge mugo ke,
mii si n-jyé urufoo yyére silyind u e, urufoo mu si
n-lyi nd mii i.

21 Ngemu k& mpyi javoo ke, mii si urufoo pyi u
teen nd mii i na saanre yateenyke e, ba mii a pyi
javoo maa nteen nd na Tuni i u saanre yateenyke
e me.

22Kile Munaani na pjemu yu danafeebii kuruny'a
ke, ngemu la ku nye si yire yyaha ceé ke, urufoo u
ningyigigii pere, u raa nuru.”»

4

Kile péente ninyini i

1Lire kantugo nde a pyi mii 4 kacyeele ma nwogo
nya k'a mugo ninyini i. Mejwuuni mii mpyi a
fyanha a 16go mpurugo mee fiige ke, lir'a jwo:
«Dugo naha, karigii cyi a yaa cyi pyi nde kantugo
ke, mii si cyire cyée mu na.» 2 Lire téenuuni i,
ka Kile Munaani si mii yige na lyempe e, ka mii
1 saanra yateenne nya ninyini i, wa s'a téen Kee.
3Urufoo mpyina nizasipe na sarlduwans kakyan-
hala kafaare longara woore fiige. Zanhanwooge
mpyi a kuru tateenge kwiulo, ku mpyi na ni
mu a jwo kafaani pi maha mpyl emerodini ke.
4 Saanra yateenye bepjaaga na sicyeere mpyi a
saanre yateennke nincyiige kwiulo. Kacwonrii
bepjaaga na sicyeere mpyi a teen y'e, pi mpyi
a vaanvyinre le, maa seenyi puntopyl to pi ﬁupyl
na. ° Kilenini nd tunmpe na kiletinni mpyi na
fwore kuru saanre yateennke e. Fukinahii baashu-
unni mpyi na ni ku yyaha yyére, pire pi nye Kile

munahigii baashuunniyi. 6 Yateenpke yyaha yyére,
tafabwoho mpyi wani mu a jwo lwoho cyaga. Kuru
cyage mpyi na ni duba nd zanhafunpceenne fiige.
Nyii yaaya sicyeere mpyi saanre yateennke nigke e
maa ku kwulo, yire yyaha yyéreni nda yi kantugo
yyéreni puni mpyi nyipyaa. 7 Nyii yaage nincyiige
mpyi mu a jwo canraga, shonwoge mpyi mu a
jwo nupeyaaga, tanrawoge yyahe si nye mu a jwo
SUpya WOgo, sicyerewoge Sinye mu a jwo nye u nye
na mpéeli. 8 Fukanya baani mpyi yire nyii yaayi
sicyeereni puni ninkin ninkinyi na. Yi cyeere puni
mpyi nyipyaa. Pilaga bdra canna na, yi maha nko:
«Nincenni, nincenni, nincenni, Kafooni Kile, Siyi
Punifoo,

I)gemu U Mpyi, na u nye, nd u si n-pa ke.»

9Nge u a téen saanre yateenyke e, nd u nye nyii
na fo teekwombaa ke, nje nyii yaayi ka a uru pére,
maa u bdami, maa fwu kaan u & tére o tére e
ke, 10 kacwonribii bepjaaga na sicyesrer]l maha
ninkure sin saanre yateenpkefoo yyaha yyere uru
nyii wuni u nye térigii puni i, maa u pée, maa pi
kajanjwooni nuntonyi kwoong'a tirige u taan, maa
jwo:
11 «wuu Kafoopi Kile, mu a yaa nd péente né nkeeni

na sifente e,

nahanaye muu ayaayipunida,
mu a yi da ma taanna nd ma nyii wuuni i.»

)

Mpabilini na sémeswenke kani
1 Nye Ige U MpYi a teen saanre yateennke e ke,
ka mii i sémeswene nimbwoho nya k'a myigile uru

kanine cyege e. Sémere mpyi ku kdampannyi shu-
unnini na, maa ku nwo to na fyée baashuunni i.
2 Ka mii i Kile meleke fanhanyahaga wu nya u u
yu fanha na: «Jofoo u a yaa na fyeebii ndahani i si
sémex)i nwo mugo ye?»

3 Nka wa nye a ta ninyini né ninke na nigke nwoh'i,
fgemu U Si n-ja sémeni nwo mugo si u funnke wii
me. 4 Ka mii i mee su sél'e, naha na ye supya nye a
ta ngemu u a yaa nd sémerni mugoni i, si u funnke
wii me. 5 Ka kacwonroni wa nigpkin si mii pyi: «Ma
ha raa mee suu me. Zhuda tuluge shinni u nye mu a
jwo canraga, maa mpyi saanni Dawuda nampyige
ke, yii li cé na kur'a pyi javoo. Lire e, ku si n-ja
fyeebii baashuunniyi ldha, si sémerni nwo mugo.»

6 Nye ka mii i Mpabili nya I'a yyére saanre
yateennke yyaha yyére, nyii yaayi sicyesereni na
kacwonribii shwohol'e. Li mpyi mu a jwo 1'a bo
ma pyi sdraga. Nenii baashuunni mpyi I'4, na nyii
baashuunni, cyire cyi nye Kile munahigii baashu-
unniyicyia tuugo dinyeni cyeyi puniike. 7Ka Mpa-
bilini si file maa sémeni shwo saanre yateenyke
teenfoonikanine cyege e. 8 Lir'a pyi ke, ka nyii yaayi
sicyeereni nd kacwonribii benjaaga na sicyesereni
si piye tir1g a cyan Mpabilini a. Pi shin maha shin
mpyina pkonni, ma bara seen nkunahii, cyire puni
mpyi a ni wusuna nuguntanga wu na. Nareyi Kile
wuubii maha mpyi ke, yire yi mpyi uru wusunari.
9Pi mpyi na mee nivonno cée na:

«Mu U a yaa na nke sémewenke zhworni i,
si ku fyeebii laha,
naha na ye mu a bo ma pyi saraga,

maa supyire ta pugo wwui nd ma sishange e ma pyi
Kile wuu,

tuluyi puni na sheenre puni nd supyishini puni na
Kirigii puni i.

10 Mu a pi pyi saanlii na sdragawwuu, ba pi si mpyi
s'a baare Kile a,

si mpyi nunufente e ninke na me.»

1 Lire kantugo ka mii i Kile melekee miliyoo
ninyahanyahamii mee 16go. Pi mpyi a saanre
yateennke nd nyii yaayi na kacwonribii kwulo.
12 Pi mpyi na ko fanha na:

«Mpabilini'a b0 ma pyi saraga ke,

lirel'a yaa nasifente nd yaarafente nd yékilifente na
fanhe

na péente na sinampe na nkeenii»

13 Yaaga maha yaaga k'a da ninyini nd nigke né
nigke nwoh'i na lwohe e na yaaga maha yaaga ku
nye ke, ka mii i yire puni nya yii mee cée na:
«pkéeni nd péente nd sinampe na fanhafente ti pyi

saanre yateennke teenfoorni na Mpabilini
woro, fo teekwombaal!»

14 Nyii yaayi sicyeereni mpyi na nko: «Amiina».
Ka kacwonribii si piye tirig'a cyan, maa saanre
yateennke teenfooni nd Mpabilini pée.

6

Mpabilini a fyée baani laha yyecyiige na
1 Nye sémewenke fyéebii baashuunniyi i, ka mii
1 Mpabilini nya l'a nincyiini ladha. Nyii yaayi
sicyeereni i, ka mii i kuru ka ninkin nya k'a jwo
fanha na mu a jwo kileni u a tin, na: «Pa nahal!»
2 Ka mii i wil'a shonfyinge nya, sintaaga mpyi ku

févooni cye e. Kajanjwoo nintoro mpyi a kan u 4,
ka u kajanguyi si nkare si sa mpyi kajana sahanki.

3 Mpabilini a fyeni shonwuri ldha sémewenke na
ke, ka nyii yaage shonwoge si jwo: «Pa nahal»
4 Nye ka shonge kabere si fworo. Kuru mpyi a
ndana. Fanhe mpyi a kan ku févoon'a u yyenipke
kw3 ningke na, ba supyire si mpyi s'a tiye buu me.
Kashikwonnwotoongo mpyi a kan u a.

> Téni i Mpabilini a fyéyi tanrewuni ldha ke, ka
nyil yaage tanrawoge si jwo: «Pa nahal!» Ka mii
i shongo ningwoho nya k'a fworo. Nge u mpyi
ku nun'i ke, paanni mpyi uru cye e. 6 Ka tunmo
si fworo supya mejwuu fiige nyii yaayi sicyeereni
shwohol'e na: «Mdoni paanni nyege ninkinii na nye
shin ninkin canmpurno bdara sara. Kalage paanni
nyeyitaanreni muna nye amuni. Nkama ha sinmpe
nd erezen sinmpe keege me.»

7 Nye Mpabilini a fyeni sicyerewuni laha ke, ka
mii i nyil yaage sicyerewoge nya k'a jwo: «Pa
naha!» 8 Nye ka mii i shongo nishwushwugo nya.
Nge u mpyi ku nun'i ke, uru mege ku nye Kwupi.
Ninke nwoho shiinbii cyage mpyi a taha u fye e. Mu
aha dinyeni supyire tda tataaya sicyeere, fanhe mpyi
a kan pi 4, pi taaga nigkin bo na kashikwonnwooni
nd katege nd yampimpe na ninke sige yapiyi i.

9 Nye Mpabilini a fyéni kagkuro wuyi ldha ke,
mpii pi mpyi a bo Kile jwumpe na pu njwuyi ku-
rugo ke, ka miiipire munahigii nya sdrayi tawwuge
nwoh'i. 10 Pi mpyi na pko fanha na: «wWuu Kafooni
nincenni na sée wuni, naha tere mu nye na sigili si
dinye supyire yibe wuu mbopi kyaa na, sili fwooni
to pi na ye?» 11 Ka vaanntinmbwoho nivyinge si

Dkan pi shin maha shin 4, maa pi pyi pi funpyl
nipe sahanki tere nimbilere e fo pi baarapyineebiina
Cinmpyiibii pi si n-bo pi fiige ke, pire daypi ka fnyo.

12 Nye Mpabilini a fyeéni baani wuyi ldha ke, ka
mii i pigke nya k'a cygenne sél'e. Ka canpanyiini
si wwyd diri, ka yinke si pdanga mu a jwo sishan.
13 Ka worigii si yiri ninyinii ma pa ncwo ncwo nipgke
na mu a jwo kafeebwoho k'a fizhiye cige nimpim-
baaga pdhara a ww. 14 Ka ninyini si myigil'a Iw3
wani, ba wa maha sémswerne myigile me. Nanyi na
Kiripyeere ti nye suumpe lwohe ninke e ke, ka yire
puni si pcunno pcuny'a lws yi tateeny'e. 15 Ka pinke
saanbii na fanhafeebii nd kashikwoonbii nunyufeebii
na nafuufeebii na sifeebii nad dinye supyire sannte
puni, bilibii bara mpii pi nye pi nye bilii me, ka pire
puni si nwoho pangyiyi nd kafawyiy'e. 16 Pi mpyi
na nko nanyi na kafaay'a: «yii cwo wuu nuy'i, yii
wuu ywoho saanre yateennke teenfoorni yyaha na,
nd Mpabilini luyirini yyaha na. 17 Naha na ye pi
luyirini canmbwohe k'a no nipjaa, jofoo u si n-ja
n-shwo ye?»

7
Fye a bwan Kile bdarapyiibii na

1Lire kantugo ka mii i Kile me¢lekee sicysere nya
pi a yyére dinyeni nunyi sicyeereni na. Pi mpyi a
kafeege kwon dlpysl]l nunyi smyssrem na, ba li si
mpyi kafeege ka niru vwo ninke nd suumpe lwohe
nd cige ka tufiige na me. 2Ka mii i Kile melekeni
wabere nya u a yiri cannafyinmpe e. Kileyi nyii
wurnjifyénimpyiucye e. Kile melekeebii sicyeerern'a
fanh'a kan pi nigke nd suumpe lwohe yaayi keege



KACYEENKII 7:3 xviii KACYEENKII 7:8

ke, u mpyi na yu fanha na pir'a na: 3 «Yii aha yaaga

pyi nigke nd suumpe lwohe na cire na me, fo wuu

aha fyé bwin wuu Kileyi baarapyiibii byahigii na.»

4Supyire na fyepi mpyi a bwon ke, ka pire perege

si jwo mii 4. Pi mpyi shiin kampwohii nkuu

nd beeshuunni na sicyesere (144.000) ma fworo

Izirayeli tuluyi puni i.

5> Zhuda shiinbil'e fyépi mpyi a bwdn shiin
kampwohii ke na shuunni (12.000) na,

Uruben shiinbil'e, maa u bwdn shiin kampwohii ke
nda shuunni na,

Gadishiinbil'e, maa u bwdn shiin kampwohii ke na
shuunni na,

6 Asheri shiinbil'e, maa u bwdsn shiin kampwohii ke
na shuunni na,

Nefitali shiinbil'e, maa u bwdn shiin kampwohii ke
nda shuunni na,

Manase shiinbil'e, maa u bwdn shiin kampwohii
ke na shuunni na,

7Simiyon shiinbil'e, maa u bwdn shiin kampwohii
ke na shuunni na,

Levishiinbil'e, maa u bwdsn shiin kampwohii ke na
shuunni na,

Isakari shiinbil'e, maa u bwdn shiin kampwohii ke
na shuunni na,

8 Zabulon shiinbil'e, maa u bwan shiin kampwohii
ke na shuunni na,

Yusufu shiinbil'e, maa u bwsn shiin kampwohii ke
nda shuunni na,

Benzhama shiinbil'e, maa u bwodn shiin
kampwohii ke nd shuunni na.

Shinpyahanyahara na Kile pére



KACYEENKII 7:9 Xix KACYEENKII 7:17

9 Lire kantugo ka mii i nur'a wii ma
supyinyahanyahara nya wa si n-ja ntemu tdro
me. Kirigii puni nd tuluyi puni na supyishiyi puni
nd sheenre puni supyii pi mpyi pi pi. Pi mpyi a
yyére Kile saanre yateennke na Mpabilini yyaha
yyére. Vaanvyinre mpyi pi na, shahankenye™ si nye
pi cye e. 10 Pi mpyi na yu fanha na: «Wuu Kileni u
a teen saanre yateennke e ke, uru na Mpabilini a
wuu shwo.» 11 Kile melekeebii puni mpyi a saanre
yateennke na kacwonribii nd nyii yaayi sicyeererni
kwliulo, maa piye tirig'a cyadn saanre yateennke
taan, maa Kile pére, 12 maa nko:

«Amiina!

Nkéeyi na sinampe

nd yakilifente nd fwuni né peente

na sifente na fanhe

na nye wuu Kileni wuyo fo téekwombaa.
Amiina.»

13 Nye ka kacwonroni wa ninkin si mii pyi: «Mpire
pia nte vaanvyinre le ame ye, taa pi a yiri ke?» 14 Ka
miiijwo: «Mu a pi cé kafooni.» Ka uujwo: «Mpii pi
a fworo kyaage nimbwohe e, maa pi vaannyi jyé a
finine Mpabilini sishange e ke, pire pi. 15 Lire e, pi
nye Kile saanre yateennke yyaha yyére, maa u pére
u bage e pilaga bara canya na. Nge u a téen saanre
yateennke e ke, uru si n-téen pi shwohol'e, si pile u
fukange nwoh'i. 16 Katege nd byage saha sipita me.
Canyke sipisuugo me, kafuge ka tufiige sahasipita
me, 17 naha na ye Mpabilini li pye saanre yateennke
nipke e ke, lire si n-pyi pi nahafoorn)i. Lubilibii lwohe
ku maha shini see wurni kaan ke, 1i si n-kare nd pi

* 7:9 vire pkényi mpyi na funntange na kataanni cyére.

e pire cyage e. Kile yabiliyi si pi nyilwohe puni
cwllun.»

8

Mpabilini a fyéyi baashonwuni laha

1 Téni i Mpabilini a fyeni baashonwuri 1ldha ke,
ka tunmpe si fydha ninyini i, ma tere nimbilere
pyi. 2Kile melekeebii baashuunnini u a yyére Kile
yyaha yyére ke, ka mii i pire nya, ka mpuruyo
baashuunni si nkan pir'a.

3 Ka Kile m¢elekeni wabere si mpa yyére sdrayi
tasogoge taan. Wusunasuugocwoo mpyi u cye
e, ndemu l'a yaa nd seenni i ke. Ka wusuna
ninyahawa si gkan u 4, u pyi saraga na Kile wuubii
puni narey'e, sarayi tasogoge seenni woge ku nye
Kile saanre yateennke yyaha yyére ke, kuru nug'i.
4 Ka wusunapi nguruge si wa na fwore cwooni i
Kile m¢lekeni cye e, na duru na Kile wuubii parey'e
Kile yyahe taan. > Lire kantugo ka Kile melekeni si
wusunaii cwooni ni sarayi tawwuge nankyanhigii
na, ma wu nigke na. Ka kileni si wa na ntinni, maa
ni, tunmpe s'a nyaha, ka ninke si ncygenne.

Kile mélekeebil'a mpuruyo baani wyi yyecyiige
na
6 Kile melekeebii baashuunnini cye e mpuruyi
baashuunnini mpyi ke, ka pire si bégele s'a yi wyi.
7Kile melekeni nincyiin'a u mpuruge wyi ke, ka
zanhafunpceennyi nd nage nd sishange si wurugo
yiye e ma yiri ninyini na ma wa ningke na. Nigke ka
ntaa tataaya taanre, taaga nigkin a sogo na ku cire
na ku nyspuruge e.

8 Kile melekeni shonwun'a u mpuruge wyi ke,
ka yaaga nimbwoho si wa suumpe lwohe e mu a
jwo naya nawogo. Suumpe lwohe ka ntaa tataaya
taanre, taaga ninkin a kéeny'a pyi sishan. 9 Nyii
yaayi yi nye suumpe lwohe e ke, yire kad ntda
tataaya taanre, taaga ninkin a kwi, bakwooyi ka
ntaa tataaya taanre, taaga ninkin a murulo.

10 Kile melekeni tanrewun'a u mpuruge wyi ke,
ka woro nintabaala si yiri ninyini i ma mpa ncwo
nigke na. Li mpyi na ni na fiige. Baabii ka ntaa
tataaya taanre, I'a cwo taaga ninkin nad ku lubilibii
nup'i. 11 Lire woni mege na nye Zoroyi. Lwohe ka
ntaa tataaya taanre, 1'a taaga ninkin pyi k'a soro.
Mpii pi & ku bya ke, pire ninyahara a kwia ku
zoroni kurugo.

12Kile melekeyi sicyerewun'a u mpuruge wyi ke,
cannke na yinke na worigii kd ntaa tataaya taanre
taanre, taaya ninkin ninkin a keege. Lir'a pyi Ke,
yi saha nye a ja a béenmpe yige pu yigenkanni na
me. Cannke ka ntaa tataaya taanre, taaga ninkin
a kworo cannanyiini beenmpe baa. Numpilage ka
ntaa tataaya taanre, yinke nye a béenme yige taage
tanrawoge e mie.

13Ka miiinur'anye nya fo ninyini i, u u nko fanha
na: «Ninke supyire wuun'a keege, 1'a keege, I'a keege,
naha kurugo ye ncyere melekeebii taanrey)i sanyi si
pimpuruyi wyi.»

1 Nye Kile melekeni kagkuro wun'a u mpuruge
wyi ke, ka miiiwonilanyal'a yiri nipnyiniimampa
ncwo nipgke na, ka kacyewyicugunke tirikyaanni
si nkan 1'4. 2 Ka 1li i ku mugo, ka nguruge si ntii

na dugudugu na duru mu a jwo Kkaceege ku nye
na sore, ma cannanyiini na kafeege pyi k'a wwa.
3Ka kampeennye si fworo kuru nguruge e ma caala
ma nigke t0. Fanhe mpyi a kan y'a supyire noni
ndngyahigii fiige. 4Y'a jwo y'd na y'aha yaaga pyi
nyege, lire nye me cire, lire nye me yaaga maha
yaaga Kk'a sli na fyin pigke na ke, kuru ka na me, fo
supyire ti nye Kile fyepi nye a bwon ti byahigii na
me. 5 Kuni nye a kan y'4, y'a supyire buiu me, nka yi
ti yyahayi fwohoro yinye kankuro funy'i. Yi tanonke
yankanni nd ndngyaani woge na nye ninkin. 6 Cyire
canmpyaagil'e, supyire si raa kwuyi caa, pkatisiu
ta me. Ti la si n-pyi si gkw(, nka kwupi si raa fi ti
yyaha na.

7 Yire kampeennyi mpyi shonyo fiige, njemu
y'a bégele kashige mee na ke. Yaaya na mpyi yi
nunyi na seen puntoyo fiige, yi yyahayi mpyi supya
wogo fiige. 8 Yi nunjoore mpyi ceewe woro fiige,
pkyanhigii si nye canraga wogii fiige. 9 Yi ntugke
mpyi mu a jwo K'a t0 na toonno vaanntiny'i, yi
fukanyi tunmpe mpyi mu a jwo shonkuruno ku
nye na fi nd yi wotoribil'e na wa kashige cyage
e. 10Yi nepnyi mpyi nd senyil'e nér]gyahii fi-
ige. Yire nepyi cye kurugo, fanhe mpyi y'e, yi
ja a yyefuge no supyire na yinye kankuro funy'i.
11 Kacyewyicugupke melekeni u mpyi yi saanyi.
Eburubii sheenre e pi maha u mege pyi: «Abadon»
Girekiibii woore e maa u mege pyi: «Apoliyon».
(Kuru mege nwohe ku nye: «kakyampyini».)

12 Nye yyefuge nincyiig'a toro, yii li ce shuunni
saha na ma kantugo.

13 Nye Kile melekeni baani wun'a u mpuruge

wyl ke, sdrayi tawwuge seenni woge ku nye Kile
yyaha yyére ke, ka mii i mejwuu 16go kuru mbiiykii
sicyeereni na. 14 Kile melekeni baani wuni u mpyi
nad mpuruge e ke, ka nde mejwuuni si uru pyi:
«Kile melekeebii sicyeereni u a pwo Efirati bapi
nimbwori cyage e ke, pire sanha.» 15 Pire Kile
melekeebii sicyeereni mpyi a bégel'a yaha na nde
yyeeni na nke yinke nd nde canmbilini na nde téni
yabilini sigili ke, pi & sanha, ba li si mpyi, dinye
supyire kd ntda tataaya taanre, pi i taaga ninkin
bo me. 16 Pi kashikwoonbii pi mpyi shonyi nun'i
ke, pire péreg'a jwo mii 4. Pi mpyi shiin miliyoo
pkwuu shuunni (200.000.000). 17 Kacyeeni mii a
nya ke, lire I'a pyi, mii a shonyi na yi feveebii nya.
Toonnte vaanntinnyi yi mpyi pi na ke, yire mpyi a
ndanana fiige, maa mpyi bula fiige, maa mpyi nere
fiige. Shonyi nunyi mpyi canraya wuyi fiige. Nage
nd nguruge na nkirigini mpyi na fwore yi nwoyi
i. 18 Dinyeni supyire kd ntda tataaya taanre, nage
nd nguruge na ykirigini u mpyi na fwore shonyi
nwoyiiKke, yire yyefuyi taanrer)'a taaga niykin bo.
19 Shonyi fanhe mpyi yi nwoyi nd yi nenyi i. Yi nenyi
mpyi wwoo fiige, maa mpyi nd numbogil'e. Cyire
cye kurugo, yi mpyi maha yyefuge waa supyire na.

20 Nye supyire t'a pyi ti nye a kwi yire yyefuyi cye
e me, tire nye a ldha ti cyeyayaayi mpeenina me. Ka
tiintoro nd ti jinasunni na ti kacyinzunni i, ti mpyi
ayire njemu yaa na seenyi, lire nye me wyérefyini,
lire nye me danyenji, lire nye me kafaayi, lire nye me
na cire e ke. Ma li ta, yire yaayi nys na naa me, yi
nyenanurume, yinyenajaanaarame. 21 Timunye
a laha ti supyibuuni na ti singkanmpe na ti jacwoore

nd ti napkaage na me.

10

Sémebileni kani

ILire kantugo ka mii i Kile meleke fanhanyahaga
wurni wabere nya u a tige ma yiri ninyini i. Naharna
mpyi u na vaanntintje fiige, zanhanwooge si nye u
nupke e. U yyahe mpyi cannanyiini fiige, u tooyi si
nye mu a jwo na ku nye cinnkunyo na. 2 Sémebileni
1a pwo mpyi a mugo u cye e. Ka u u u kanige tooge
yaha suumpe lwohe nuy'i, maa kamene woge yaha
nigke na, 3 maa jwo fanha na canraga fiige. U a
jwo amuni ke, ka kileni si ntin tooyo baashuunni.
4 Cyire kiletiinnkii baashuunnip' a jjemu jwo ke,
mii la mpyi si yire séme, nka mii a mejwuu légo
nipyiniina: «Kiletiinnkii baashuunniy'a njemu jwo
ke, puru pyi ma kanni funno kyaa, ma ha pu séme
me.» 5 Kile mélekeni mii mpyi a nyau a u tooge ka
ninkin yaha suumpe Iwohe nun'i, maa ku sannke
yaha nipke na ke, ka uru si u kanine cyege yirige
ninyini i, 6 maa jwo: «Kileni u pye fo teekwombaa,
na u a ninyini nd nigke na suumpe lwohe na yi
funnoyaayipunida ke, mii sin-kdaurumege nana
tén'a no, tére saha nye me. 7 Melekeni baashonwuni
ka u mpuruge wyi canyke pkemu i ke, kanwohoni
Kile a bégel'a yaha ke, u si lire pyi, bau a yijwo u
tunntunmpii, u baarapyiibil'a me.»

8 Mejwuuni mii mpyi a fydnha a 16go ma yiri
ninyiniike, ka lire si nur'a mii pyi: «Kile melekeniu
a yyére suumpe lwohe na ninke nuy'i na sémebileni
nimugonjahani i ke, sa li shwo u cye e.» 9 Ka mii
i file uru Kile melekeni na, maa u pyi u sémebileni

kan, ka uu mii pyi: «Li shwo ma a nkyaa, li sin-soro
mu funyke e, nkali si n-pdo mu nwoge e sere fiige.»
10 Nye ka mii i sémebileni shwo Kile melekeni cye
e ma kya. Li mpyi a p6o mii nwoge e sere fiige, nka
miialijoke, kaliimiifunnke pyi kuumiiyazoropyi
cyee.

11Ka piiyijwo mii & na Kile saha si tunnturo le
mii cye e mii u jwo supyishi ninyahawa na Kirii
nipnyahagii nd shenre ninyahara supyii na saanlii
ninyahamil'a.

11

Kile tunntunmpii sShuunnini kani

1 Nye lire kantugo, Ka pi i sumara pyipyi yaaga
kan mii 4 mu a jwo kabii, maa yi jwo mii a: «Yir'a
Kilenaarebage nd sarayi tawwuge sima, mpii pi
nye wani na Kile pére ke, ma a pire toro. 2 Nka ma
ha Kilepaarebage ntaani sSUma me, naha na ye mpii
pi nye pi nye Kile kuni i me, kuru cyag'a kan pir'a.
Pire pi si n-pa Kile kanhe jya yinye beeshuunni na
shuunni funy'i. 3 Mii si na jwumpe jwufeebii shu-
unnini tun nd bubaga vaannyi i yaciy'e. Pi si raa
mii tunnture pyi canmpyaa kampwoo na pkwuu
shuunni né beetaanre (1.260) fungp'i» ¢ Olivye
ciyi shuunniyi na fukinabii shuunnini pi nye ninke
Kafoopi taan ke, yire yi nye pire tunntunmpii shu-
unnini. S Supya la ka mpyi si kawaa pyi pi na,
nage maha fworo pinwoyii, maa uru zampenyibo.
Séenina, supyamaha supyalaka mpyisikawaa py1
pina, urufol'a yaa u bo amuni. 6 Fanhe na nye pia
pija azanhe cli k'aha mpa pi tunnture canmpyaagii
funnke e me. Pi mu maha ja a lwohe kéeny'a pyi

sishan. Tére o tére 1'a pi tdan ke, yyefuge shiniu a pi
tdan ke, pi maha ja a kuru wa supyire na nigke na.

7Pi aha pi tunnture jwo a kwd téni ndemu i ke,
sige yapege ka si n-fworo kacyewyicugugke e si
mpa pi tun, si ja pi na, si pi bo. 8 Pi buwuubii
si n-yaha kanbwohe tafage e. Kuru kanhe ku si
n-ja n-tdanna na Sodomu™ né Misiraf e, yi kapegigii
kurugo, kur'e pi a pi Kafooyi kworo cige na mu.
9 Pii si n-yiri Kirigii puni nd tuluyi puni nd sheenre
puni nd supyishini puniisi mpa a pi buwuubii wii
canmpyaa taanre na paanga funy'i, pi sl nee wa
u pi to me. 10 Pi nkwuyi funntange kurugo, dinye
Supyire si n-pyi ntaanyi i, s'a ma yaaya kaan piy'a,
naha na ye pire Kile tunntunmpii shuunnini mpyi a
dinyeni supyire yyahayi fwohoro sél'e.

11 Nye cyire canmpyaa taanre na paange
kantugo, ka shini noni si yiri Kile yyére ma jye
pi e, ka pii yir'a yyére. Mpii pi a pi nya ke, ka
pire sifyd sel'e. 12 Ka pire tunntunmpii shuunnini si
mejwuu légo fanha na ma yiri nipyiniina: «yii dugo
naha.» Ka pii dugo ninyini i pahanke k'e, ma pi
zampeenbii yaha tayyérege e na pi wii. 13Ka nigke si
ntil'a cyéenne sel'e. Kanhe ka ntaa tataaya ke, taaga
nigkin baya mpyi a cwo, ka shiin kampWOhii
baashuunni (7.000) si nkwi kuru nipke ncysennini
kajyil'e. Mpii pi @ kworo ke, ka pire si fya sél'e,
Kileyi u nye yaayi puni nugo na ke, maa li nwo ctt
na uru pére.

11:8 Kuru kanhe mpyi a cé nd silege baa karigil'e (Zhenezi
19.4-11). T 11:8 Lire kini shiinbii na mpyi Izirayeli shiinbii
zampenmii. Wani Izirayeli shiinbii mpyi bilere e.

14 Nye yyefuge shonwog'a toro, nka ncyere tanra-
woge si nwo cl.

Kile mélekeni baashonwun'a u mpuruge wyi

15 Nye Kile melekeni baashonwurg'a u mpuruge
wyl ke, ka mejwugii si fworo ninyini i fanha na:
«Dinyeni pugufent'a pyl wuu Kafooni Kile nd u

Nincwonroni woro fo téekwombaa.»
16 Kacwonribii benjaaga na sicysereni u a teen pi
saanre yateennyi i Kile yyahe yyére ke, ka pire si
piye tirig'a cydn, maa Kile pée, 17 maa jwo:
«Kafooni Kile, Sinji Punifoo,
mu u nye, nd mu mpyi ke,
wuu fwu na nye mu na,
naha na ye mu a ma fanhe nimbwohe tine ma
Saanre e.

18 Supyishini puni lugigii mpyi a yiri,

pka nume mu u luyirini li pye na naa.

Téni 1 mu si kwuubii yibe ke, lir'a no nume,

mu tunntunmpii pi nye mu bdaarapyiibii ke, pire
sarari téni mu a no,

ma bara mu shiinbii nd mpii pi nye na fydge mu
yyaha na ke,

shinbwo béara shinbilere na.

Mpii pi nye na supyire kéege nigke na ke,

pire teekegeni mu a no.»

19 Lire kantugo Kilenaarebage ku nye ninyiniike,
ka kuru si mugo. Ka Kile tunmbyaare mbwuuni
si nya kuru bage e. Ka kilenini nd tunmpe na
kiletinni na ninke npcygenneni si mpyi ma bara
zanhafunnceennyi na.

12

Ceeni na wwolyege kani

1 Lire kantugo nde a pyi kacyeele ninyini i, mii
a ceeni wa nya, cannanyiini mpyi u na mu a jwo
Vaanntml]s yinke si nys u t00y1 nwoh'i, worii ke na
shuunni s'a pyi kajanjwoo nlintono u nugke na. 2U
laa wu u mpyi, u mpyi na nkwuuli zini cyereyampe
cyee.

3 Lire kantugo nde a pyi kacyeeni labere ninyini
I, mii a wwolyege nimbwoho ninyega nya. Ku
mpyina numbogii baashuunni na neyii ke e, saanra
nuntoro na mpyi numbogigii puni ninkin nigkinni
na. 4 Worigii kd ntda tataaya taanre, k'a ku nenke
teg'a taaga ningkin pwd a wu nigke na. Ku mpyi a
yyére ceeni taan, u aha si si pyani jo. 5> Ka ceeni si
Punambile si, ka Kile me¢lekeni wa sililwd a kare Kile
saanre yatssm]ke taan, Kile yyére. Lire li si n-pyi
supyishipi puni nuno na, s'a ti kssnm na toonno
kabil'e. ¢ Nye ka ceeni si fé a kare siwage e. Kile
mpyi a cyage ka bégel'a yaha u mee na wani, ba pi
si mpyi s'a u kaan u a lyi canmpyaa kampwoo na
pkwuu shuunni nd beetaanre (1.260) funn'i me.

7 Lire kantugo ka kashige si yiri nipyini i. Misheli
u nye Kile melekeebii nuyufoorn)i wa ke, ka uru na
u melekeebii si wwolyege tun, ka wwolyege na ku
melekeebii si pi tun mu. 8 Nka ku nye a ja kashige
na me, ku nd ku mélekeebii saha nye a tateenge ta
ninyini i me. 9 Kuru wwolyege ku mpyi teecyiini i.
Kuru ku nye jinabii punufoori, maa mpyi Sitaanniyi
ke, ka pi i kuru wa nigke na na ku melekeebil'e.
Kuru ku maha dinyeni supyire wuruge.

10 Lire kantugo ka mii i mejwuu 16go fanha na

ninyiniina:

«Teni 1 wuu Kilepi si supyire shwo, si u sifente cyée,
sinteen u saanre tateenge e ke, lir'a no nume,

Nge U a cwoonro ma pyi Shwofooni ke, uru
nuyufente téepyiin'a no mu.

Naha na ye ge u maha wuu cinmpyiibii céege Kile
yyahe taan pilaga bara canya na ke,

pi a uru wa nipgke na.

1T Wuu cinmpyiibil'a pyi javee u na,

Mpabilini sishange nguni

nd Jwumpe Nintanmpe pjwuyi cye kurugo.

Pi & nee ma pi munahigii kan saraga.

12 Lire e ke tateenge na nye yii mpiimu 4 ninyini i
ke,

yii pyi funntange e,

nka ninke nd suumpe lwohe wuun'a keege,

naha na ye Sitaannini navunrno wur)'a tige yii yyére.

U a ce na uru canmpyaagii nene saha nye a toon
me.»

13 Wwolyeg'a pi nya pi a kuru wa pigke na ke,
ceeniumpyia plnambilini si ke, maa ntaha uru fye
e nangkdre. 14Ka nye nimbwoho fukanya shuunni si
pkan ceen'a, u yiri yire na u a si u tateenge e siwage
e, ba u nwo si mpyi s'a ncaa wani yyee taanre
nd paanga funn'i, si laaga toon wwolyege na me.
15 Lir'a pyi ke, ka wwolyege silwoho yige ku pwoge
e ma wa ceeri kantugo ba fiige, ba kuru simpyisiu
Iwd me. 16 Nka nink'a ceeni tege. Lwohe wwolyeg'a
yige ku nwoge e ma wa ke, nigk'a mugo, maa kuru
bya. 17 Lir'a pyi ke, ka wwolyege lUuni si yiri ceeni
taan, maa Kkashige kéenne u pylibii sanmpil'a. Pire

pi nye, mpii pi nye na Kile toni kurigii naare, maa
Yesu kyaa yu supyir'a ke.

18 Lire kantugo ka wwolyege si sa yyére suumpe
lwohe nwoge na.

13

Sige yapiyi shuunnini kani

I Nye lire kantugo, ka mii i sige yapege ka nya ku
u fwore suumpe lwohe e. Nenii ke nd numbogigii
baashuunni nye k'd. Saanre puntorjo na mpyi cyire
neenkii puni nigkin ninkinyi na, Kile mekegere meyi
s'a séme ku numbogigii na. 2 Sige yapege mii mpyi a
nya ke, kuru mpyi cin fiige. Fanhe mpyi ku tooy'e,
ku nwoge si nye canraga wogo fiige. Ka wwolyege
si ku fanhe fiige kan k'4, maa ku saanre yateennke
kan k'4, maa nunufente kan k'a sel'e. 3 Sige yapege
numboge ka ninkin mpyi a banni mu a jwo ku si
n-kwill. Nka kuru tabannag'a pa nkwd, ka li i mpyi
kakyanhala supyir'a fo t'a yir'a taha ku fye e. 4Ka
tiiwwolyege pée, naha na ye k'a nugufente kan sige
yapeg'd. Ka tiisige yapege pée muna: «Jofoo u nye
nke sige yapege nca ye? Jofoo u si n-ja ku tun ye?»

5 Nwog'a kan k'a, ba ku si mpyi si kuye pée, s'a
Kile mekegere jwumpe yu me. Kun'a pa nkan k'a
yinye beeshuunni na shuunni funy'i, k'a lire pyi.
6 Ka ku u ku nwoge mugo maa Kile na u tateenge
mege keege, mpii pi a téen ninyini i ke, maa pire
meyi keege mu. 7 Kun'a pa pkan k', ku Kile wuubii
tun, ku u ja pi na. Fanh'a kan k'a, ku pyi tuluyi
puni na Kirigii puni nd sheenre puni jwufeebii na
supyishini puni ntigo na. 8 Dinye stpyire puni siraa
ku pére, fo mpii meyi y'a séme shipi ninkwombaari

tafeebii meyi tasemege e ma lws dinye tasiige e ke.

Mpabilini I'a pyi saraga ke, uru sémeni na nye lire
wu

9 Ngemu la ku nye si karii yyaha ce ke, urufoo u
ningyigigii pere, u raa nuru. 10 Ngemu kd mpyi na si
n-le kasuyi i ke, urufoo si n-le kasuni i. Ngemu ka
mpyi na si n-bo nd kashikwonnwooni i ke, urufoo si
n-bo nda l'e. Lire e ke Kile wuubil'a yaa pi kyaage
kwu piye e, piinkworo Kile kuni i.

11 Nye ka mii i nur'a sige yapege kabere nya ku u
fwore ninke e. Nenii shuunni mpyi ku na mpabili
wogii fiige, ku mpyi na yu wwolyege fiige. 12 Ku
mpyi na ku karigii pyi sige yapege nincyiige nyii
na, na kuru ufanhe punii. Tabannage mpyina I]ko
s'a sige yapege nincyiige nkemu buu, ka ku u nuar'a
yiri ke, nke nume wog'a dinyeni na u supyire pyi na
t'a kuru pére. 13 Sige yapege shonwoge mpyi maha
kakyanhala karigii pyi, fo maha nage pyi ku u yiri
ninyini i na ntiri nigke na supyire nyii na. 14 Lire
pyinkanni na, fanhe ku mpyi a kan k'a kakyanhala
karigii pyi sige yapege nincyiige nyii na ke, ku
mpyi a dinyeni supyire wurugo na cyire karigil'e.
KashlkwonI]waonl mpyi a sige yapege nkemu banni,
ka ku u nur'a cuuno ke, ku mpyi a dinyeyi supyire
pyina ti kuru nanjani yaa ti raa ku pére. 15 Nye sige
yapege nincyiige nanjayi supyir'a yaa ke, fanh'a
kan sige yapege shonwog'a, ka ku u munaa le uru
nanjani i, ba u si mpyi s'a yu, mpiimu ka ncyé
si u pée ke, u u pire bo me. 16 Ka ku u fanha
cyan supyire puni na, ba fyé si mpyi si bwdn pi
shin maha shin kanirne cyege, lire nye me u byaani
na me, shinbilere bara shinbwo na, yaarafoo bara
yaara baafoo na, biliwe bara shinyi u nye u nye

biliwe me. 17 Supya mpyi na si n-ja zhwo pyi, lire
nye Me ma pereme pyi, nd nke sige yapege fyeninye
urufoo na me. Uru fyeni u nye sige yapege mege,
lire nye me torompe pu si n-bé na ku mege e ke.

18 Nde na nye ydkilifee kyaa. Torompe pu si
n-bé na sige yapege mege nwoh'i ke, shinni u nye
yakilifoo ke, urufoo u puru nwohe cya a ce. Supya
mege ku nye ku ki. Kuru ku nye nkwuu baani na
beetaanre na baani (666).

14
Mpabilini na l'a mpiimu nuno wwii ke

! Lire kantugo ka mii i wii ma Mpabilini
nipjyereninya Siyon nanke nun'i. Shiin kampwohii
nkwuu na beeshuunni na sicyeere (144.000) mpyi
ndl'e. Mpabilini mege nd li Tupi mege mpyi a séme
pire shiinbii byahigii na. 2Ka miii mejwuuldgol'a
fworo ninyiniimu a jwo lufoomo tunmo, maa mpyi
mu a jwo kiletinne. Li mu mpyi mu a jwo pii pi nye
na nkonnii bwtun. 3 Pimpyi Kile saanre yateennke
na nyil yaayi sicyeereni nad kacwonribii yyaha
yy€re na mee nivonno cée. Pire shiin kampwohii
Dkuuna beeshuunnina sicyeereni nlipo Kile a wwi
dinyeniike, pire baare e, Supya mpyina sin-jalire
meeni taanna me. 4 Tire sUpyire nye a mpyi a nen'a
tiye nwdho nd cibahaniime. Tinye a mpyi a ceewe
shi cé me. Tire mpyi maha ntaha Mpabilini fye
e li tasheyi puni i. Tire punyi y'a wwi yyecyiige
na supyire shwohol'e, maa ti pyi Kile na Mpabilini
wuu. 5 Ti nye a sii na fini me, nceege cyaga nye ti na
me.

Kile mélekeebii taanreni kani

6 Lire kantugo ka mii i Kile melekeni wabere
nintorowo nya fo ninyini i. Jwumpe Nintanmpe
punye térigii puni wumpe ke, puru mpyiu a pjwurji
mee na supyire pun'a. U mpyi a yaa u a pu yu Kirigii
puni nd tuluyi puni na sheenre puni jwufeebii na
supyishini pun'd. 7Ka u u wa na yu fanha na: «Yii
a fyage Kile na, yii raa u kére, nahanaye tén'anou
dinye supyire yibe ti kapyiigkii na. Uru u a ninyipi
na nigke na suumpe lwohe na lubilibii da ke, yiia u
pére.»

8 Kile meleke shonwu mpyi a pa nincyiini kantugo
maa 1ko: «K'ajya! Kanbwohe Babilonni a jya! Kuru
k'a ku erezen sinmpe kan supyishiyi puni u a bya.
Lire nwohe ku nye, k'a supyishini puni pyi u a
jacwoore pyi ku fiige.»

9 Nye Kile meleke tanrewu mpyi a pa mpii shu-
unnini kantugo, maa nko fanha na: «Shin maha shin
ka ke sige yapege nd ku nanjani pée, ka ku fyeni si
bwsn ubyaani, lire nye me u cyege na ke, 19urufoo
si erezenni sinmpe nintanhampe bya. Puru pu nye
Kile luyirini. Yyefuge si no u na nage na ykirigini
cye kurugo, Kile melekeebii nd Mpabilini nyii na.
nn Nage e u sin-pyi ke, kuru sin-siin- fugo me. Mpii
p1 a sige yapege na ku nanjani pée, ku mege fyeni
si iye pina ke, pilaga bara canya na, nomo si n-pyi
pir'a me.»

12 Lire e ke mpii pi nye Kile wuubii, maa u toni
kurigii paare maa ntaha Yesu fye e ke, pir'a yaa pi
kyaage kwu piye e.

13 Lire kantugo ka mii i mejwuu 16go nipnyiniina:
«Yi séme na ma lwd nume na, supyire ti si n-kwi si
ti yaha Kafoonji wwoneege e ke, tire wuun'a nwo.»

Kile Munaani a jwo: «See wi, tire si 135 ti baarawage
na, naha na ye Kile si funno wwy ti baarani nipcenyi
na me.»

Kile ll‘iyirini l'a taanna nad samakwangig il'e ke

14 Nye ka mii i nir'a wii ma pahanke ka nivyinge
Nya, wa mpyi a téen ku na mu a jwo supya. Seen
nuntoro mpyi urufoo nupke na, kdonna nintan si
nye u cyege e. 15 Ka Kile melekeni wabere si fworo
Kilenaarebage e, maa jwo fanha na nd pahanke
nupi wugi i na: «Nigke sumangi téekwoonn'a no,
sumar)i pun'a no, ma kdonnani lwd ma a u kwuun.»
16 Nge u mpyi a téen nahanke nuy'i ke, ka uru si u
kdonyayi lwd, maa nigke sumari kwan.

17Lire kantugo ka Kile melekeni wabere si fworo
Kilepaarebage e ninyini na, kdonna nwotanga wu
na mpyi uru cye e mu.

18 Ka Kile melekeni wabere si fworo sdrayi
tawwuge e, uru u nye nage nupgo na. Ka u u
kdonnanifoo pyi: «Nipke erezenn'a no, u kwon na
ma kdonnangi i.» 19 Ka Kile melekeni si u kdonnani
lw, maa ninke erezenyi kwdn ma wa erezen lwohe
tawwuge wyige e. Kuru ku nye Kile luyirini. 20Ka pi
i erezenni fwodono kuru wyige e kanhe kantugo. Ma
pi yaha pi i u fwoonji, sishang'a fworo wyige e ma
dug'a no shonyi nwoyi na, maa fwu a kare sumare
kampwoo nd nkwuu baani (1.600™) pinke na.

15

Kile mélekeebii baashuunnini nd yyefuyi nizannyi
kani

14:20 Kulaag'a culumetirii nkwuu taanre (300) kws.

1 Lire kantugo mii a nur'a kakyanhala kacyeele
nimbwoo nya ninyini i: Kile mé¢lekee baashuunni
mpyi na yyefugo kuuyo baashuunni i piye cye e.
Yyefuyi nizannyi yi mpyi yire, Kile luyirini si pugo
kuu yire na.

2 Lire kantugo ka mii i cyage ka nya suumpe
lwohe fiige, ku mpyi na ni duba fiige, maa mpyi mu
a jwo na k'a wurugo k'e. Mpii pi a pyi javee sige
yapege na ke, mii a pire nya pi a yyére suumpe
lwohe cyage e. Pire nye a mpyi a sige yapege na
ku nanjani pée me, torompe pu si n-bé nd ku mege
nwohe e ke, pia cyé uru fyeygina piye na. Nkonnibii
Kile mpyi a kan pi 4 ke, pire mpyi pi cye e. 3Pi mpyi
na Kile baarapyini Musa meeni na Mpabilini meeni
céena:

«Kafooni Kile, Sini Punifoo!

Mu kapyiipkii na nye kabwohii na kakyanhala.

Supyishini puni Saanyi,

mu kapyiinkii pun'a tii,

maa mpyi see!

4 Kafoopj, jofoo u nye u si n-fyd mu yyaha na ma
ye?

Jofoo u nye u si mu pée ma ye?

Mu kanni u nye nincenyi.

Supyishini puni si n-pa nigkure sin mu a,

naha na ye mu katiigii nimpyiinkil'a finir)'a cyée pi
na.»

> Lire kantugo ka mii i tunmbyaare cyage nya
k'a mugo ninyini i Kilepaarebage e. ¢ Yyefuyi
baashuunnini mpyi Kile mélekeebii baashuunniri
mpiimu cye e ke, ka pire si fworo Kilenaarebage e.
Vaanvyinweeweere mpyi pi a le. Seenyi vaanmeenye
mpyi pi a teg'a piye binni ntunyi i. 7 Nyii yaayi

sicyeereni i, ka ka ninkin si seen nkunahii baashu-
unni kan Kile melekeebii baashuunnin'a. Kilerni
u nye nyii na fo teekwombaa ke, cyi mpyi a ni uru
luyirini na. 8 Lire téni i, ka Kilepaarebage si ni
nanguruge na, lir'a 1i cyée na Kile sinampe na u
fanhafente na nye kuru cyage e. Kile melekeebii
baashuunnini mpyi a pa na yyefuyi baashuun-
nini njemu i ke, supya mpyi na sl n-ja n-jye
Kilenaarebage e na yire nye a toro me.

16

Nkunahigii baashuunnini cyi nye na Kile lttyirini
kyaa yu ke

1 Lire kantugo ka mii i mejwuu 16go fanha na
Kilenaarebage e, li i ko Kile m¢lekeebii baashuun-
nin'a na: «Kile luyirini na nye pkunahigii baashuun-
nini ncyiimu i ke, yii sa cyi suguro nigke na.»

2 Nye ka Kile melekeni nincyiini si sa u gkunaani
suguro nipke na. Lir'a pyike, sige yapege fyeni mpyi
mpiimu na, pi siiku nanjani pére ke, ka nowapiye
si fworo pire na.

3 Ka Kile melekeni shonwuyi si sa u pkunaani
sugoro suumpe lwohe e, ka lwohe si gkéenn'a pyi
mu a jwo supyikwugo sishan. Nyii yaayiyi mpyik'e
ke, ka yire puni si nkw.

4 Ka Kile melekeni tanrewupi si sa u nkunaani
sugoro bayi lwohe nd lubilibil'e, ka yire puni si
pkéeny'a pyi sishan. 5 Kile melekeni u nye lwohe
nupo na ke, ka mii i uru nya u a jwo: «Mu u nye
nincenni, mu u nye, na mu mpyi ke, mu a tii, naha
na ye amuni mu nye na yoge kwuun. 6 Pi a mu
shiinbii nd mu tunntunmpii Sishange wu, ka mu



KACYEENKII 16:7 XXXVii KACYEENKII 16:15

u sishange kan pi a byii, pi nd lir'a yaa.» 7 Lire
kantugo ka mii i mejwuu 16go sarayi tawwuge e
na: «Seeyina, Kafoopi Kile, Siyji Punifoo, mu yoge
kwdnpkann'a tii.»

8 Ka Kile mzelekeni sicysrewul]i si u pkunaani
Sflgoro cam]apyiini nun'i, ba 1i kafuge si mpyi si
mpée s'a sUpyire stiuge na fiige me. 9 Kuru kafug'a
supyire stugo sel'e. Ka piiwa na Kile mege kesge
uru cye e cyire yyefuge karigii nye. Pi nye a nen'a
pi toroykanni kéenne si u pée me.

10 Ka Kile melekeni kankuro wuni si u gkunaani
sugoro sige yapege saanre yateennke e. Ku mpyina
ku saanre pyi cyeyi njemu nuno na ke, ka numpini
sijye yire puni i, ka supyire si wa na ti pjirigii noni
yyefuge cye e. 1 Yyefuge na nowapiyi kurugo, ka
piiwa naninyini Kileni mege kéege, nka pinye a pi
toronkanni kéenne me.

12 Ka Kile melekeni baani wuni si u pkunaani
sugoro Efirati bani i, ka bani lwohe si waha
maa tatorogo kan saanbil'a, pire mpyl a yiri
cannafyinmpe e. 13 Lire kantugo ka mii i munapegii
taanre nya ntaseen fiige, 1a a fworo wwolyege
nwoge e, ka la si fworo sige yapege nwoge e, ka la
sifworo tunntunyikafinivinini pwoge e. 14Jinahii pi
mpyi cyire munahigii, cyl maha kakyanhala karigii
pyi. Cyi sin-sha dinyeni saanbii puni binni, ba pi si
mpyi sikashige kwdn Kile Sinji Punifoo canmbwohe
e me.

15 Kafooni a jwo: «LOgo, mii si n-pa mu a jwo
nankaawa. Ngemu u & kworo nyii na, maa mpyi u
nye auvaannyi wwi supyire ti kwd t'a u silege cyeyi
naa me, urufoo wuun'a nwo.»

16 Nye ka jinabii si sa saanbii binni cyage k'e, pi
maha kuru mege pyi Eburubii sheenre e: «Arim-
agedon™».

17 Nye ka Kile melekenyi baashonwuni si u
pkunaani sugoro kafeege e. Ka mejwuu si fworo
Kilenaarebage e saanre yateennke e na: «y'a kwd
nume.» 18 Ka Kkilenini nd tunmpe na kiletinni si
mpyi, ka nigke si ncygéenne sel'e. Ma Iwd supyire
nye nigke na ke, ku mpyi na saha ncyéenne lire
cysennenkanni na me. 19 Ka Babilonni kanbwohe si
jya ma pyi taanre. Ka Kirigii puni kanyi si ncwo.
Kile funno nye a wwd kuru kanbwohe na me, maa u
luyirini tirige ku shiinbii pun'i, lire li nye mu a jwo
u a erezen sintanhampe kan pi a bya. 20 Kiripyeere
ti mpyi suumpe lwohe ninke e ke, ka tire puni si
mpinni, wa saha nye a panyi saha ceé me. 21 Ka
zanhafunpnceenye nitabaaya si wa na ncwo supyire
nun'i. Yi puni ningkin nigkinyi mpyi a dugo see sél'e.
Ka supyire si wa na Kile mege keege kuru yyefuge
mpeéeni kurugo.

17

Fworobacwoge kani
1 Nkunahigii baashuunnini mpyi Kile melekeebii
baashuunnini mpiimu cye e ke, ka pire wa si file
mii na, maa jwo: «Ta ma, fworobacwoge ku nye
lubwoyi nwoge na ke, tunnkanni na mii si kuru
kapeg1g11 tun ke, mii si lire cyée mu na. 2 Dlpyem
saanbil'a jacwoore pyi na k'e, ka dinyeni supyire si

* 16:16 Izirayeli shiinbil'a kashibwoyi kwdn kuru cyage e.

ku erezen sinmpe bya a mée, lire li nye pi a jacwoore
pyi ku fiige.»

3 Ka Kile Munaani si mii yige na lyempe e, ka
Kile meleKeni si nkare na mii i siwage e. Wani mii
a ceeni wa nya u a teen sige yapege ninyega nup'i.
Kuru sige yapege mpyi na numbogii baashuunni
na neyii ke e, Kile mekegere jwumpe mpyi a séme
ku puni na. 4Vaanya longara wuyo ninyeya ceeni
mpyi a le, maa uye yaa na scenni na kafaare
longara woore nd kdonyi longara wuni i. Seenni
funncwokwuu na mpyi u cye e, jacwoore Kkarigii
cyl a néar'a pi maa nwdho ke, 1i mpyi a ni cyire na.
> Mege ka mpyi a séme ubyaani na nkemunwohe k'a
cligo ke, kuru mege ku nye: «Kanbwohe Babilonni:
jacwoobii na dinyeni katupwohoyi pyifeebii nuyi.»
6 Mii a li nya na nge ceeni mpyi a bya ma mée Kile
wuubii sishange nd Yesu kani jwufeebii sishange e.

Mii a u nya ke, 1i mpyi a mii kakyanhala ma toro.
7 Nye ka Kile melekeni si mii pyi: «Naha na I'a mu
kakyanhala ye? Ceeni u a téen sige yapege nun'i na
ku nye na pumboglgu baashuunnu]l na neenkii keyi
i ke, mii silire pwohe jwo mu a. 8 Sige yapege mu
a _nya ke, ku mpyi nyii na, nka ku saha nye me, ku
si n-pa fworo wyicugunke e, si nkare tapinnage e.
Ma lws dinyen'a da ke, supyire ti nye ti meyi nye a
séme shini ninkwombaar)i tafeebii meyi tasemege e
me, sige yapege nyarni sin-pdatire e. Yiili cé na téni
I'e ku mpyi nyii na, nka ku saha nye me, ku si nuru
n-pa.

9 Sincyiimpe nd yakilini u a yaa u teg'a nke cyage
yyaha cé. Numbogigii baashuunnini na nye nanya
baashuunni yire pjemu nuy'i uru ceey'a teen ke.

10 Cyire numbogigii na nye saanlii baashuunni muy,
kaykur'a cwo pire e, ninkin na nye wani, u sanrji
saha mpa me. Nka uru kd mpa, u si tere nimbilere
pyil kanna. 11 Sige yapege ku mpyi nyii na, na
ku saha nye me, kuru mu na nye saanyi wa, kuru
ku si pi fanno baataanre, nka ku na ntdre mpii
saanbii baashuunnipii. Kurunagkeege tapinnage
e. 12 Neenkii keyji mu a pya ke, cyire na nye saanlii
ke, pire saha nkwd a téen fanhe na me. Pire si n-pa
nuyufente ta si tére nimbilere kanna pyi na nke sige
yapege e sincyan. 13 Sonnore ninure ti nye pire
pun'a, pi si pi fanhafente na pi nuyufente kan sige
yapeg'a. 14 Pisi Mpabilini tin, nka Mpabilini si n-ja
pina, naha na yelire li nye kafeebii puni Kafoonina
saanbii puni Saanni. Mpii pi nye nal'e ke, pire Kile
a yyere maa pi cwoonro, ka piinkworo u kuni i.»

15 Ka Kile melekeni si nur'a mii pyi: «Lubwoyi
nwoge na mu a fworobacwoni nya u a téen Ke,
yire na nye Kirii nd supyikuruyo na supyishi
ninyahawa na shenre. 16 Neegkii kengi mu a nya
ke, cyire na sige yapege si fworobacwor)i kyaa pen
yiy'a. Yisiu cyengaya wunina u cipyire wuniyaha,
sinkya u e, si u sanyi suugo.

17'Yii 1i ce, Kile u a sdnnore le pi e pi i uru
nyil wuuni pyi, pi i pi sdnyore pyi ninkin, pi i
pi nunufente kan sige yapeg'a, fo Kile jwumpe ka
flnno. 18 Kanbwohe ku nye na nigke saanbii puni
kéenni ke, ceeni mu a nya ke, uru u nye kure.»

18

Babilonni kanbwoh'a jya

1 Lire kantugo ka mii i Kile mélekeni wabere
nya u a yiri nipyini i na ntiri. Nuygufente mpyi
u & sel'e, u sinampe mpyi béenme pingke cyeyi
puni i. 2 Ka u u nkwuulo fanha na: «K'a jya!
Babilonni kanbwoh'a jya! K'a pyl nume jinabii
tateenge, maa mpyi munapegigii puni nd mapenge
sancyennwohoyi puni tanwohogo. 3 Lir'a pyi, naha
na ye k'a supyishini puni pyi pi a jacwoore pyi
ku fiige, ka lire si mpyi mu a jwo pi a ku erezen
sinmpe bya. Nigke saanbil'a jacwoore pyi na K'e,
ninke cwohompil'a pa mpyi kampyaafee ku pucyage
yaare cye kurugo.»

4 Nye ka mii i megjwuuni labere 16go ninyini i na:
«Mii shiinbii, yii fworo Babilonni kanhe e, lire e
kapegigii k'a pyi ke, yii nazhan si n-pyi cyire e me.
Amuni li mu nye, yyefuyi yi si no ku na ke, yii
nazhan sin-pyiyire e me. 5Yiili cé na ku kapegigil'a
binni cyiye e, ma dug'a no fo ninyini na. Kile funyo
nye a wwd ku ntiilmbaani karigii na me. 6 Nde k'a
pyi pi sanmpii na ke, yii lire fiige pyi ku na. Yii
ku nimpyiini fiigii shuunni pyi ku na. K'a yaage
pkemu kan yii a bya ke, nkemu fanhe k'a nyaha kuru
woge na tooyo shuunni ke, yii kuru le ku byabya
ceni i. 7Ba k'a yasinayi nd nafuuni teg'a kuye pée
me, yii kyaage na navunyke pyi ku no ku na amuni,
naha na ye k'a kuye pyi saancwo, na kuru nye
lenkwucwo me, na kuru si n-sii yamee st me. 8 Lire
kurugo, yyefuyi yi nye ku mee na ke, yire yi nye:
kwunind yameenind katege. Yire sinokuna canna
niygkin. Nage si ku siugo, naha na ye Kafooyi Kile u
nye na yoge kwuun ku na ke, fanhe na nye ur'e.»

9 Nye nigke saanbii pi a jacwoore pyi na k'e, maa

ku pucyage longara yaayi ta ke, pire kd ku suugo
sllugo narnguruge nya, pi si raa nkwuuli s'a yameeni
suu see sel'e. 10 Pi si n-yyére tatoonge e, naha na ye
pisiraa fyage ku yyefuge ka nkwd no pire na me, s'a
nko: «Kanbwohe Babilonni wuun'a keege! L'a keege!
Nambaa kanhe! Yoge ku kwon mu na, lire nye a pyi
kamono me, tere nimbilere kanna.»

11 Dinyeni cwshompii mu si raa pkwuuli s'a
yameeni siu ku kurugo, ma li pugke pyi pi yapereyi
saha nye na shuu me. Yire yaayi yi nye: 12 seenpi
nd wyérefyinyi na longara kafaare na loygara
kdonyi na shire vaannyi nd vaannyeyi nisinanyi na
vaanntufagare longara woore na nuiguntanga cire na
ntasuuni I]kyaangll a tég'a yaayi njemu yaa ke, na
longara cir'a teg'a yaayi p]emu yaa ke, na daﬁysl]l
wuyi na toonnte wuyi na kafaayi longara wuy'a
te ma pyi yaayi njemu ke, 13 nd cyangayaare
nuguntanga woore na latikoloni nd miri nuguntanga
sinmpe Nna wusunari na erezen sinmpe na sinmpe
nd farini mbyimpe nd madoyi nd niiyi nd mpaabii
nda shonyi nd wotoribii, ali bilibii mu. 14 Pi si raa
nko: «Yaayi mu mpyi a cya ke, yire pun'a fworo
mu cye e. Uru nafuuyi nd yire kakyanhala yaayi
pun'a pinni mu na, mu saha sl n-sii yi ta me.»
15 Cwshompii pi a nafuugi ta ku cye kurugo ke, pire
si laaga toon ku na, ku yyefuge ka nkwd no pire
na me. Pi si raa mee stu s'a gkwtuli, 16 s'a nko:
«Kanbwohe wuun'a keege! L'a keege! Ku si mpyi a
yal'a nwo nd shire vaannyi nd vaannyeyi na seenii
nd kafaare longara woore nd kdonyilongara wuri i.
Yire puni y'a keege ame tére niykin!»

17 Bakwooyi nunufeebii puni nd yi kusheebii na

mpii pi nye na baare yi e ke, nd shin maha shin
u nye na u nwolyini taa suumpe lwohe nun'i ke,
pire pun'a pa yyére tatoonge e, 18 maa kanhe wii
tasogoge e, maa jwo fanha na: «Kanha mpyi a saa
pél'a nke kanbwohe kwd me.» 19Pi a cwoonre wu pi
numbogigil'e, maa yameeni kwuuni wa, maa jwo:
«Kanbwohe wuun'a keege! L'a keege! Ku longara
yaayi yi mpyi a bakwooyi feebii puni pyi yaarafee
ke, tére ninkin funn'i kur'a pinni. 20 Ninyini, ta
mugure Ku pjyani kurugo! Kile wuubii nad Yesu
tunntunmpii na Kile tunntunmpii, yii @ mugure mu,
naha na ye Kile a yogo kwdn ku na, maa yii nkooni
wwl ku na.»

21 Nye ka Kile melekeni wa si kafaabwoho lwd mu
ajwo tiraga, maa ku wa suumpe lwohe e, maa jwo:
«Ame Babilonni kanbwohe si n-wa fanha na, wa
saha si ku npya me. 22 Nkdnno nd meceenkuruno né
tlinmpire nd mpurugo mee saha si n-sii n-ldgo wani
me. Cyebaarapyi saha si nya wani me, tiraga mee

saha sl n-fworo wani me. 23 Fukina béenme saha si
n-fworo wani me, tacwokwongo na ku poo jwuma

saha si n-10go wani me, naha na ye mu cwshompii
pi mpyi dinye shinbwoobii, mu sigkanma karigil'a
dinye stpyire puni wurugo. 24 Ma béra lire na, Kile
tunntunmpii na Kile wuubii na supyire punl t'a bo
ninke na ke, mu yyére pire puni sishang'a nya.»

19
1Lire kantugo ka mii i tUnmbwoho 16go ninyini i,
mu a jwo supyinyahara ti nye na yu, na: «Aleluya™!
Zhwornind péente na sifente na nye wuu Kilenia. 2U

* 19:1 Lire nwohe ku nye: «Wuu Kile kéel»

kapegigii tunykanni na nye see, maa ntii, naha na
ye fworobacwoge ku mpyi a dinye supyire pyit'a tiye
pwo kapegigii na ke, u a kuru tun. Kile baarapyiibii
k'a bo ke, Kile a lire gkooni wwi ku na.» 3 Ka pi
I nar'a jwo: «Aleluya! Ku suugosuugo narnguruge si
raa duru térigii puni i.» 4 Ka kacwonribii bepjaaga
na sicyeereni na nyii yaayi sicyeereri si piye tirig'a
cyan, maa Kile ninteenni pée u saanre yateennke e
na: «Amiina, Aleluya!»

Ddnafeebii kurunk'a bégel'a yaha Mpabilini mee na
mu ajwo tacwo

5 Nye ka mejwuu si fworo saanre yateennke
cyage e na: «Yii pi nye Kile baarapyiibii maa fyage u
na ke, shinpyeere bara shinbwoobii na, yii puni, yii
a wuu Kilerni kére.» 6 Ka mii i ndr'a tinmbwoho 16go
mu a jwo shinpyahara, lire nye me lufoomo, lire
nye me mu ajwo Kile u a sée fanhana na: «Wuuwuu
Kafoopi Kile kée, naha na ye wuu Kafoopi Kile, Sipi
Punifoo na nye u saanre e. 7 Wuu pyi funntange
e, wuu raa mugure, wuu u péene taha u na, naha
na ye Mpabilini cikwoonr'a no, li tacwoyni mu a
teen li teenl'e. 8 Kun'a kan u 4, u vaanvyinweeweere
nisinana le. Kile wuubii kapyiipkii nintiigii cyi nye
tire vaanvyinre.»

9 Ka Kile melekeni si mii pyi: «Yi séme “mpii
pia yyere Mpabilini cikwoonre njylpi na ke, pire
wuun'a pwo.”» Maa nur'a mii pyi: «Kile yabilini
jwumpe pu nye mpe.»

10 Ka mii i ninkure sin u fere e si u pée, gka u
a mii pyi: «Ma ha li pyi me, mii mu na nye Kile
bdarapyi mu a jwo mu nd ma cinmpyiibii pi nye na
Yesu kyaa yu supyir'd ke. Kile mu a yaa mu u a

mpére.» Jwumpe pu nye na yu Yesu kyaa na ke,
puru pu nye Kile tunntunmpii tUnnture punke.

Kirisita a pyi javoo sige yapege nd Kku
fyénwohoshiinbii na

11 Ka mii i nipyini nya u a mugo, ka shongo
nivyinge si fworo. Supyani u mpyi ku nuy'i ke, uru
mege ku nye: «Nwomee ninkinfoor)i na séeyifoor)i».
Ntiini funnke e, u maha yoge kwluun maa supyire
tunni. 12 U nyiigii na pi na fiige, saanra nuntoyo
ninyahaya si nye u nupke na. Mege ka mpyi a
séme u na, uru kanni baare e wa nye a kuru
cé me. 13U mpyi a vaanntinmbwoho le, ku puni
mpyi sishan. U mege na nye: «Kile Jwumpe».
14 Ninyini kashikwoonbii kurunyi mpyi a taha u
fye e shonfyinyi nun'i. Pi puni mpyi a shire
vaanvyinweeweere le. 15 Kashikwonywotanga mpyi
na fwore u nwoge e, si ntege supyire bo. U si raa
pi kéenni nad toonmbil'e. U si Kile Sigi Punifoo
luyirini nimbwooni cyée, ba pi maha erezenpinke
fwoorno erezen Iwohe tawwuge wyige e me. 16 Mege
ka mpyi a séme u vaanntinnke nd u cyiini na na:
«saanbii Saannji, kafeebii Kafoorn)i».

17 Lire kantugo ka mii i Kile melekeni wa nya
U a yyére cannanyiini nun'i, sancyeenre ti nye na
mpéeli fo nipyini i ke, maa jwo fanha na tire
pun'a: «Yii a ma, yii pa binni yii a Kile lyimbwooni
sigili. 18 Yii pa saanbii nd kashicyeyi nuyufeebii
nd kashikwonmpiyi na shonyi na shonfeempii na
Supyire puni, bilibii na mpii pi nye pi nye bilii me,
nd shinpyeere nd shinbwoobii kyaare kya.»

19 Nye ka mii i sige yapege nd nigke saanbii
nad pi Kkashicyeyi nya y'a binni si kashige kwon

shonfyinge fevooni na u kashicyege na. 20 Ka pi
u mpyi maha kakyanhala karigii pyi sige yapege
nyii na ke. Kuru sige yapege fyepi mpyi supyire
ntemu na, ka ti i ku nanjayi pée ke, cyire kakyan-
hala karigil'a pire wurugo. Ka sige yapege na
tunntunyi kafinivinini nyii wuubii si nc a wa
ykirigini nabwohe e. 21 Kashikwonnwooge ku mpyi
na fwore shonfyinge févoori nwoge e ke, ka u u pi
sanmpii bo na kur'e. Sancysenre pun'a jo a tin pi
kyaare e.

20

Sitaannini a pwo mayyee kampwoo pyi

1Lire kantugo ka mii i Kile melekeni wa nya u a
yiri ninyiniina ntiri, kacyewyicugunke tirikyaanni
nd ydroyo nitabaaya mpyi u cye e. 2 Wwolyege
ku mpyi teecyiini i, na pi maha ku pyi jinabii
nuyufoor)i, lire nye me Sitaanniyi ke, ka piikuru ct
a pwo fo yyee kampwoo (1.000) 3 maa ku wa ka-
cyewyicugunke e, maa ku shwsho, maa fye bwsn
ku nwotogke na, ba li si mpyi, k'aha nuru s'a supyire
wuruge ncyii yyee kampwooni funnke e me. Cyire
ka ntoro, k'a yaa ku yige ku tére nimbilere pyi.

4Nye ka mii i saanra yatesnye nya. Mpii pi mpyi
a teen yi nun'i ke, fanhe mpyi a kan pir'a, pi a yoge
kyaali. Mpii pumbogigii pi mpyi a kwon Yesu kani
njwuni na Kile jwumpe pjwuni kurugo ke, mii a
pire munahigii nya. Pimpyiapen'a sige yapege, lire
nye me kKu nanjani pée me, pi mu mpyi a nee fyéni
u bwon pire byahigii, lire nye me pire cyeyi na me.
Pire mpyi a n¢, maa ntéen nd Kirisita e saanre e ma

yyee kampwoo pyi. °> Shincyiibii pi nye pire ma ne
a fworo kwupi i. Kwuubii sanmpii nye a n¢ ma ta
yyeegii saha flinno kampwoo na me. 6 Mpii pi a pyi
nincyiibil'e ma n¢ ke, pire wuun'a nwo, pi a pyi Kile
wuu. Pisaha si kwuzhonwuu kwi me. Pi si n-pyi
Kile né Kirisita saragawwuu, si ntéen na Kirisita e
saanre e si yyee kampwoo pyi.

Fanha a ta Sitaannini na

7Yyee kampwooni (1.000) kd flinyo, Sitaannini si
n-yige u tatonke e. 8U sin-kare si sa supyishini puni
wurugo dinyeyi yyaha kurugo. Uru supyishini
puni mege ku nye Gogi nd Magogi™. U si supyishini
puni binni kashige mee na. Pir'a nyaha ba suumpe
lwohe nwoge nticyenyi nye me. 9 Mii mpyi a li nya
na pi a pa cyage puni shwo a ta, maa Kile wuubii
cyage kwliulo, kuru ku nye kanhe taange woge. Ma
pi yaha puru na, nage ka a yiri ninyini na ma
pa pi puni stuugo. 10 Nye Sitaannini u mpyi maha
Supyire wuruge ke, ka pi i uru cq, pkirigini na nye
kacyewyige nage nkemu i ke, maa u wa kur'e sige
yapege na tunntunyi kafinivinini kurugo. Pi si raa
nkyaali wani pilaga bara canna na fo téekwombaa.

Kile yoge nizannke
11 Nye ka mii i nur'a saanre yateennke ka
nimbwoho nivyinge nya, wa u a teen k'e. Ka ninyini
nd ninke si fé a yiri u yyaha na, wa saha nye a yi nya
me. 12 Mpii pi & kwi ke, ka mii i pire nya, shinbwo

* 208 Gogi u mpyi Magogi kini nugufooni (Ezekiyeli 38-39). Uru
u a pyi Izirayeli shiinbii zampenyi nizanni. Naha pke cyage e,
Sitaannini & mpiimu wurugo supyishini puni i ke, pire pi maha
mpyi Gogi nd Magogi. Pire pi si n-pa kashige kwsn na Kile shiinbil'e
dinyeyi canpkwoge.

béra shinbilere na, pi puni mpyi a yyére saanre
yateennke yyaha yyére. Ka sémebii pii si mugo. Lire
kantugo ka wa si nur'a mugo, shigi ninkwombaari
tafeebii meyi tasemege ku mpyi ure. Ka Kile si
kwuubii sdra a taanna na pi kapyiinkil'e pcyiimu
cyi & séme sémebil'e ke. 13 Suumpe lwohe mpyi a
supyire ntemu lyike, k'a tire nuruy'a yige. Mpii pia
kwl ma kare ninke nwoho shiinbii cyage e ke, pire
mu a fworo, ka shin maha shin si sdra ma taanna
na u kapyiinkil'e. 14 Nye ka kwupi nd nigke pwoho
shiinbii cyage si wa kacyewyige nage e, kuru ku
nye kwupi shonwuni. 15 Shin maha shin u nye u
mege nye a ta k'a séme shipi ninkwombaar)i tafeebii
meyi tasemege e me, pire pun'a wa kacyewyige
nage e.

21

Zheruzalemu kanhe nivonnke kani

! Lire kantugo ka mii i ninyi nivonno na nipe
nivonno nya, naha na ye ninyini ninjyeni na ninke
Nnipjyege mpyia pinni, suumpe lwohe mu saha mpyi
me. 2Ka mii i Kile kanhe nya, Zheruzalemu kanhe
nivonyke, k'a yiri Kile yyére ninyini i na ntiri ninke
na. Ku mpyi a légel'a pwo mu a jwo tacwokwongo
ku nye na nkeege ku poo yyére. 3 Ka mii i megjwuu
nimbwoo logo saanre yatesnnke cyage e na: «Yii
16go! Kile a u tateenge yaa supyire shwohol'e, u si
n-teen na t'e, ti si n-pyi u shiinbii, Kile yabilini si
n-pyi nd t'e, si mpyi ti Kileni. 4 U si ti nyilwohe
puni cwlun. Kwu saha si n-pyi me, yameesuu mu
si n-pyime, meesuu si n-pyi me, kyaaga si n-pyime,
naha na ye yalyey'a toro.» 5 Nge u a téen saanre

yateennke e ke, ka uru si jwo: «viili cé, mii si yaayi
puni kéenne n-pyi nivonyo nume.» Maa nur'a jwo
mii &: «Mpe jwumpe séme, naha na ye pu na nye
pyaa jwumo see wumo!» ¢ Maa nur'a mii pyi: «L'a
pyi a kwd. Mii u pye Alifa nd Omega, tasiige na
takwoge. Byage na nye njgemu na ke, lubilinji lwohe
ku nye na shini sée wuni kaan ke, mii si uru lwohe
kan urufoo u bya mana. 7 Ngemu kd mpyi javoo ke,
mii si yire kan urufol'a. Mii si n-pyi urufoo Kileni,
urufoo si n-pyi mii pyani. 8 Nka fyagarafeebii na
mpii pi nye pi nye a da mii na me, nd kapimpyiibii
nd shinbuubii na jacwoobii nd sinnkanfeebii na ka-
cyinzunmpii nd kafinivinibii puni, pire nazhangi
u nye nkirigini wyicugunke nage. Uru u nye kwupi
shonwupi.»

9 Nye pkunahigii baashuunnini cyi mpyi a ni
kasanrage yyefuyi baashuunnini na ke, cyire
mpyi Kile melekeebii baashuunnini ngemu cye e
ke, ka pire wa mr)km si mpa mii pyi: «Pa naha,
mii si cifonyi cyée mu na, Mpabilini cwornji.» 10Ka
Kile Munaani si mii yige na lyempe e, ka Kile
melekeni si nkare na mii i paya nintoongo nun'i,
Kile kanhe ku nye Zheruzalemu ke, maa kuru cyée
mii na. Ku mpyi na ntiri ma yiri ninyipi i Kile
yyére. 11 Kile sinampe mpyi ku na ma ku pyi ku
u ni longara kafaare pi maha mpyi zasipe ke, tire
fiige. Tire maha ni duba fiige. 12 Kasoogo nintoongo
mpyi a kanhe kwiiulo. Tajyinwoyo ke na shuunni
mpyi ku na. Tajyipnwogo maha tajyinwogo, Kile
meleke ninkin mpyi kuru na. Izirayeli tuluyi ke
na shuunnini meyi mpyi a séme yire tajyinwoyi
na. 13 Tajyinwoyo taanre taanre mpyi kampannyi

sicyeereni na: cannafyinmpe nd cannacwumpe na
suumo kulo nd woro kulo. 14 Kasooge mpyi a
cyan kafaaya ke nd shuunni nuy'i, Mpabilini
tunntunmpii ke nd shuunniyi meyi mpyi a séme yire
kafaayi na.

15 Melekeni u mpyi a jwo nd mii i ke, simasuma
seen kabii mpyi uru cye e, u teg'a kanhe na
tajyinwoyi nd kasooge suma. 16 Kanhe mpyi sicyeye
sicyeere, Sicyeyi puni mpyi a taanna. U mpyi a
kanhe suma nd kabiini i. Sicyaga maha Sicyaga
mpyi kabiini sinnagii kampwohii ke nd shuunni
(12.000). Ku yyesanhampe na ku yyeparampe
nd ku yyerempe mpyi a taanna. 17 Lire kantugo
ka u u kanhe kasooge bilimpe suma, ka ku u bg
kasimeeni sinnagii nkuu nd beeshuunni nd sicyecre
(144) ma taanna na supyire sumare pyinkanni i.
18 Longara kafaare pi maha mpyi zasipe ke, tire ti
mpyi a teg'a kasooge faanra, maa seenyi yabilini
teg'a kanhe faanra, ku u ni duba fiige. 19 Kasooge
nintaani mpyi a cyan na longara kafaayi shini puni
i. Nintaani kafaage nincylige mege mpyi zasipe,
shonwoge mege mpyi safiri, tanrawoge mege mpyi
agati, sicyerewoge mege mpyi emerodi, 20 kankuro
woge mege mpyi onikisi, baani woge mege mpyi
sariduwane, baashonwoge mege mpyi Kkirizoliti,
baatanrewoge mege mpyi berili, baacysrewoge
mege mpyi topazi, ke woge mege mpyi kirizopi-
rasi, ke na ninkin woge mege mpyi iyasenti, ke
na shonwoge mege si mpyi ametisiti. 21 Kanhe
tajyinwoyi ke na shuunnini barayi mpyi longara
kdonyi pyaa ke na shuunni. Baraga maha baraga
mpyi kdonbile ninkin. Kanhe tafabwohe mpyi



KACYEENKII 21:22 li KACYEENKII 22:5

seenni yabilini, maa ni mu a jwo duba.

22 Mii nye a Kilepaarebaga nya kanhe e me.
Kafoopi Kile, Sini Punifoo na Mpabilini li mpyi
kanhe Kilenaarebage. 23 Béenmpe kampannpke na,
kanhe kuro nye a mpyi cannanyiini, lire nye me
yinke e me. Kile sinampe mpyi ku béenmpe, Mpa-
bilini si nye ku fukinani. 24 Nigke supyire si raa
naare ku bé¢enmpe e, ninke saanbii sin-jye k'e na pi
bwompe e. 25 Kanhe tajyinwoyi sin-to ténila tufiige
e me, naha na ye numpilage saha si n-wwds wani
me. 26 Supyishini puni si raa ma nd u péente na u
njire yaay'e ku funnke e. 27 Yanwohoge ka tufiige si
n-jye wani me, shin maha shin u nye na kapegigii
pvi, lire nye me na fini ke, pire wa si n-jyé wani me.
Mpabilini sémerni u nye shini ninkwombaani tafeebii
meyi tasemege ke, mpiimu meyi y'a séme ur'e ke,
pire kanni pi si n-jyé wani.

22

1 Lire kantugo ka Kile melekeni si bani wa cyée
mii na. Uru lwohe maha shigi kaan. Ku mpyi na
ni duba fiige na fwore Kile nd Mpabilini saanre
yateennke e, 2 na fwu kanhe tafabwohe e. Cige ku
maha shipi kaan ke, kuru mpyi bani kampannyi
shuunniyi na. Yyeeni i, ku maha se tooyo ke na
shuunni i. Yine maha yine, ku maha se, ku weyi
maha slupyire wyere pyi. 3 Lanaga si n-sii n-pyi me.
Kile na Mpabilini saanre yateennke si n-pyi kanhe
e, Kile bdarapyiibii siraa u pére, 4s'a u naa pinyiigii
na, u mege si n-séme pi byahigii na. > Numpilage
saha si n-wwj wani me. Fukina, lire nye me cannke
beéenmpe kyaa saha sl n-pyi pi na me, naha na ye

Kafooni Kile yabilini si beenmpe yige pi 4. Pi si
n-pyi saanlii fo teekwombaa.

Yesu téepan'a byanhara

6 Lire kantugo ka Kile melekeni si mii pyi:
«Jwumpe mu a ldgo ke, puru puni na nye see, wa si
n-ja n-da pu na. Kafooni Kile u maha u jwumpe
leni u tunntunmpii pwoyi i pi i yu u Munaani cye
kurugo ke, ur'a u melekeni tun, karigii cyi a yaa cyi
pyincyere ke, u pa cyire cyée u baarapyiibii na.»

7Yesu a jwo: «Ncyere mii si n-pa. Jwumpe p'a
séme I)ge sémey)i 1 karigii nimpaangkii kyaa na ke,
fgemu U nye na pu kuni naare ke, urufoo wuun'a
NWo.»

8 Mii Yuhana a ncyii karigiilégo, maa cyinya. Mii
a cyilogo maa cyinya ke, Kile melekeni u a cyi cyée
mii na ke, ka mii i ninkure sin u fere e si u pée. 9Ka
u u mii pyi: «Ma ha 1i pyi me! Mii na nye baarapyi,
mu na tunntunmpii sanmpii mu cinmpyiibii fiige,
ma bara mpii pi nye na nge sémeyi jwumpe kurigii
naare Ke. Kile mu & yaa mu u a mpére.»

10 Maa nur'a mii pyi: «Karigii cyi si n-pa n-pyi na
cyiasémenge sémerniike, maha cyinwohome, paha
na ye cyi teéepyiin'a byanhara. 11 Nge u nye u nye a tii
me, uyyahalentiimbaanii, 1ge unye na kanwohoyi
pyi ke, u yyaha le u a kapnwohoyi pyi. Nge u a tii ke,
uyyaha le u a katiigii pyi, 5jge u a fininje ke, u yyaha
le u a fyinme karigii pyi.»

12Yesu a jwo: «Ldgo, li saha si mo me, mii si n-pa.
Supyire sarayi na nye mii cye e, mii si n-pa shin
maha shin séra si ntdanna nd u kapyiigkil'e. 13 Mii
u nye Alifa nd Omega, nincyiini nd nizannji, tasiige
nda takwoge.»

14 Mpii pi a pi vaannyi jyé ke, pire wuun'a nwo,
naha kurugo ye kun'a mugo pi a4 pi jye kanhe
tajyinwoyi i, cige ku nye na shipi kaan ke, pi i
kuru yaseere lyi. 15 Nka kapnwohoyi pyifeebii na
sinnkanfeebii na jacwoobii nd shinbuubii na kacy-
inzunmpii na kafinar'a tdan mpiimu a pi mu si i
fini ke, pire si n-kworo kanhe kantugo.

16 «Mii Yesu a na melekeni tun u pa pcyii ka-
rigii puni cyée yii danafeebii kurunyi na. Saanpyi
Dawuda tuluge shin u nye mii. Nyeémugo woni li
maha ni ke, mii wi.»

17Kile Munaanind cifony'ajwo: «Tamal!» Ngemu
u a mpe jwumpe légo ke, urufoo u jwo: «Ta ma!»

Byage na nye 5jgemu na ke, urufoo u a ma. Lwohe
ku nye na shiypi see wuyi kaan ke, kuru lage na nye
ygemu na ke, urufoo u ka kwo a bya mana.

18 Shin maha shin u a nge sémeyi jwumpe 16go
ma yyaha tii na karigii nimpankil'e ke, mii si yi jwo
n-waha pir'a, ngemu ka pa bara pu na ke, yyefuyi
kyaal'ajwo nge sémenjiike, Kile siyire bara urufoo
woge na. 19 Supya kd la yige nge sémeni jwumpe e,
shini cige yaseere na Kile kanhe kyaal'a jwo u e ke,
Kile si urufoo nazhan yige yire e.

20 Ngemu u a li cyée na ncyii karigii na nye see ke,
ur'a jwo: «Seenina, ncyere mii si n-pa.»

Amiina! Ta ma, Kafooni Yesu.

21 Kafoopi Yesu u nwo yii puni na, u u jwo le yii
al

